
ᑐᓴᕋᑦᓴᖅ ᐊᐃᓰᓯᒃᑯᑦ ᑲᓇᑕᒥ 
ᐊᖓᔪᖅᑳᖓᓐᓂᒃ, ᑐᕙᐃᓐ ᓯᒥᑦ 

ᐱᕙᓪᓕᐊᑐᐃᓐᓇᖅᓱᓂ ᐊᕐᕌᒍᓂ ᐊᓂᒍᖅᑐᓂ, ᐃᓄᐃᑦ 
ᖃᐅᔨᒪᓂᑐᖃᖓᑦ ᐊᒻᒪᓗ ᐱᕙ2ᓕᐊᓂᖓ ᑭᓐᖒᒪᒋᔭᐅᒻᒪᑦ 
ᓇᓗᓇᐃᖅᓯᒍᑕᐅᒍᒪᓪᓗᓂ ᖃᓄᖅ ᐊᑲᐅᓂᖅᐹᒃᑯᑦ 
ᑲᔪᓯᒋᐊᕈᓐᓇᕐᒪᖔᑕ ᐊᐅᓚᔾᔭᒋᐊᕈᑕᐅᓗᓂ 
ᐊᓯᔾᔨᐸᓪᓕᐊᔪᒧᑦ ᐅᑭᐅᖅᑕᖅᑐᒧᑦ. ᐃᓄᐃᑦ 
ᐊᐅᓚᔾᔭᒋᐊᕈᑎᖃᖅᓯᒪᔪᑦ ᓯᕗᓕᖅᓯᒪᑦᓱᑎᓪᓗ ᑎᑎᕋᖅᓱᑎᒃ 
ᖃᐅᔨᒪᔭᐅᑎᑦᓯᑦᓱᑎᓪᓗ ᐊᑭᓂᐊᓗᒃ ᑕᕆᐅᑉ ᓯᑯᖓᓂᒃ 
ᐊᑐᕐᓂᕐᒥᓂᒃ ᐃᓅᓯᕐᒥᓂᓪᓗ, ᐃᓱᒪᓕᐅᕈᑎᖃᖅᓱᑎᒃ 
ᐊᑦᑐᖅᑕᐅᓂᕐᓗᖁᔨᓐᖏᒻᒧᑦ ᐅᒥᐊᕐᔪᐊᑦ 
ᐃᖏᕐᕋᕙᓪᓕᐊᑐᐃᓐᓇᕐᓂᖏᓐᓄᑦ ᐅᑭᐅᖅᑕᖅᑐᒥ. ᐃᓄᐃᑦ 
ᑲᑐᔾᔨᖃᑎᒌᓕᖅᓯᒪᔪᑦ ᐅᑭᐅᖅᑕᖅᑐᒥ ᐱᔪᓐᓇᐅᑎᒥᓂᒃ 
ᓇᓗᓇᐃᖅᓯᑦᓱᑎᒃ ᐊᔾᔨᐅᔪᒥᓪᓗ ᑲᑐᔾᔨᖃᑕᐅᒋᐊᖃᕐᓂᕐᒥᓂᒃ 
ᐊᑐᐊᒐᓕᐅᖅᑐᓂ ᖃᓄᖅᑑᕈᑎᖃᖅᑐᓂᓪᓗ ᐊᑦᑐᐃᔪᓂᒃ 
ᐃᓄᐃᑦ ᓄᓈᓐᓂᒃ, ᐱᓗᐊᖅᑐᒥᒃ ᖃᓄᖅᑑᕈᑕᐅᔪᑦ 
ᐊᑦᑐᐊᑎᓪᓗᒋᑦ ᓄᓇᒥᐅᑕᕐᓄᑦ ᐃᒪᕐᒥᐅᑕᕐᓄᓪᓗ.  

 

ᑕᕝᕙᓂ ᐊᕐᕌᒍᒥ ᐊᓂᒍᖅᑐᒥ, ᐃᓄᐃᑦ 
2ᐱᒃᑯᒋᔭᖃᕈᓐᓇᖅᑐᑦ ᑲᒪᒋᓚᐅᖅᑕᑎᓐᓂᒃ ᑲᔪᓯᔪᓂ 
ᓄᓇᕐᔪᐊᕐᒥ ᒥᑭᓪᓕᑎᕆᒐᓱᐊᕐᓂᐅᔪᓂ ᒨᑯᕆᒥᒃ ᐊᕙᑎᒥ 
ᐊᑦᑐᕐᓂᖃᕈᓐᓇᖅᑐᓂᒃ ᐃᓄᓐᓂᒃ ᐆᒪᔪᕐᓂᓪᓗ. ᐱᒻᒪᕆᐊᓗᒃ 
ᒪᓕᒐᖅᑎᒍᑦ ᐊᑦᓱᖏᖅᓯᒪᔪᖅ ᐊᖏᖃᑎᒌᒍᑎ (ᒥᓂᒪᑕ 
ᑲᑎᒪᓂᕐᔪᐊᖅ ᒨᑯᕆᒨᖓᔪᓄᑦ) ᐊᖏᖃᑎᒌᒍᑕᐅᔪᒧᖅ 
UNEP-ᑯᑦ ᑲᑎᒪᓂᖃᖅᑎᓪᓗᒋᑦ ᔮᓐᓄᐊᕆ 2013-ᒥ 
ᐊᐅᓚᑦᓯᔾᔪᑕᐅᓂᐊᖅᑐᑦ ᒥᑭᓪᓕᑎᕆᒍᑕᐅᓗᑎᓪᓗ 
ᓴᒃᑯᑕᐅᓂᖏᓐᓂᒃ ᒨᑯᕆᐅᑉ.  

ᐄᑉᐳᕉᓪ 2012-ᖑᑎᓪᓗᒍ, ᐊᐃᓰᓰᒃᑯᑦ ᐱᒻᒪᕆᐊᓗᒻᒥᒃ 
ᑲᒪᒋᔭᖃᔪᔪᑦ ᐸᕐᓇᑕᐅᓂᖏᓐᓄᑦ ᐃᑲᔪᖅᓯᓂᕐᒧᓪᓗ 
ᓄᓇᕐᔪᐊᕐᒥ ᐅᑭᐅᖅᑕᖅᑐᒨᑦ ᐅᑭᐅᖓᓄᑦ ᑲᑎᒪᓂᕐᔪᐊᕐᒥ 
(ᖃᐅᔨᒪᓂᕐᒥᒃ ᐊᐅᓚᔾᔭᒋᐊᕐᓂᕐᒧᑦ) ᒪᓐᑐᕆᐊ, ᑲᓇᑕᒥ. 
ᑲᑎᒪᓂᕐᔪᐊᖅ ᐊᑦᓱᕉᑎᖃᔪᒧᖅ ᐃᓄᖃᕐᓂᖏᓐᓂᒃ 
ᐅᑭᐅᖅᑕᖅᑐᒥ ᖃᐅᔨᓴᕐᓂᐅᔪᑦ ᓯᕗᓪᓕᖅᐹᑦᓯᐊᒥ.  

ᐊᑯᓃᖅᑐᒨᖓᔪᖅ ᐅᑭᐅᖅᑕᖅᑐᒥ ᑲᑎᒪᔩᑦ ᐊᐅᓚᓂᖓᑦ, 
ᕿᒥᕐᕈᓂᖅ, ᖃᐅᔨᓴᕐᓂᖅ, ᖃᐅᔨᒪᔭᐅᑎᑦᓯᓂᕐᓗ 
ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ 
ᐃᖏᕐᕋᓂᖃᖅᓯᒪᔪᐹᓗᒃ ᑕᕝᕙᓂ ᐊᕐᕌᒍᒥ, 
ᐱᕙᓪᓕᐊᑎᑕᐅᑦᓱᑎᒃ ᐊᖅᑯᑕᐅᒍᓐᓇᖅᑐᑦ  ᐊᑑᑎᓂᐊᕐᓗᑎᒃ 
ᖃᐅᔨᒪᔭᐅᑎᑦᓯᒍᑕᐅᓗᑎᓪᓗ ᐅᖃᐅᓯᐅᑉ ᐊᑐᖅᑕᐅᓂᖓᓂᒃ, 
ᑲᑎᒪᓂᖃᖅᑎᑦᓯᕙᓪᓗᑎᒃ ᓄᓇᖃᖅᑳᑦᓯᒪᔪᓄᑦ 

ᐊᐅᓚᑕᐅᔪᓂᒃ ᐃᓕᓐᓂᐊᕐᓂᐅᔪᓂᒃ ᐅᖃᐅᓯᓕᕆᔨᓄᑦ 
ᐃᓕᓐᓂᐊᑎᑦᓯᔨᓄᓪᓗ ᑲᑐᔾᔨᖃᑎᒌᓪᓗᑎᒃ ᑐᑭᓯᖃᑎᒌᓪᓗᑎᒃ 
ᐅᖃᐅᓯᖃᕐᓗᑎᓪᓗ ᐅᖃᐅᓯᕐᒥᒃ ᐊᑑᑎᖃᓪᓚᕆᓐᓂᖓᓂᒃ 
ᐅᑭᐅᖅᑕᖅᑐᒥ.  

ᐱᒃᑯᒋᓪᓚᕆᑦᑕᒃᑲ ᐊᐃᓰᓰᒃᑯᑦ ᑲᓇᑕᒥ ᑎᑭᐅᑎᓯᒪᔭᖏᑦ 
ᓯᕗᓕᖅᑎᓪᓗᖓ 2012-2013-ᒥ. ᐊᐃᓰᓯᒃᑯᑦ ᑲᓇᑕᒥ 
ᐊᐅᓚᔾᔭᒋᐊᕈᑎᖃᖅᓯᒪᒻᒪᑕ ᐅᑭᐅᖅᑕᖅᑐᒥ ᓄᓇᕐᔪᐊᕐᒥ 
ᓯᕗᓪᓕᐅᑎᔭᐅᔪᓂᒃ ᑲᑐᔾᔨᖃᑎᖃᖅᓱᑎᒃ ᐊᒥᓱᓂᒃ ᑲᓇᑕᒥ 
ᓯᓚᑖᓂᓗ ᑎᒥᐅᔪᓂᒃ, ᓲᕐᓗ ᓄᓇᖃᖅᑳᖅᓯᒪᔪᓕᕆᔨᒃᑯᑦ 
ᐱᕙᓪᓕᐊᓚᔪᓕᕆᔨᒃᑯᓪᓗ ᐅᑭᐅᖅᑕᖅᑐᖓᓂ ᑲᓇᑕᐅᑉ, 
ᒥᓂᔅᑕᐅᕕᖓᑦ ᑲᓇᑕᐅᑉ ᓯᓚᑖᓅᖓᔪᓄᑦ 
ᑕᐅᖅᓰᖃᑦᑕᕐᓂᕐᒧᓪᓗ, ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, 
ᐊᒻᒪᓗ ᐊᒥᓱᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ ᑎᒥᖁᑎᖏᑦ. 
ᖃᐅᔨᒪᔭᐅᑎᑦᓯᒍᒪᔪᒍᑦ ᓯᕗᓪᓕᐅᑎᔭᐅᔪᓂᒃ ᐃᓄᓐᓄᑦ, 
ᓯᕗᓪᓕᐅᑎᔭᕗᑦ ᐊᑕᐅᓯᒃᑰᖃᑎᖃᖅᑎᒐᓱᐊᕐᓗᒋᑦ 
ᒐᕙᒪᒃᑯᖏᑦᑕ ᑲᓇᑕᐅᑉ ᓯᕗᓪᓕᐅᖅᑎᔭᖏᓐᓂᒃ, ᓲᕐᓗ 
ᑲᓇᑕᐅᑉ ᐃᑦᓯᕙᐅᑕᐅᕕᖃᕐᓂᖓ ᐅᑭᐅᖅᑕᖅᑐᒥ ᑲᑎᒪᔨᓂ. 

ᓯᕗᒧᑉᐸᓪᓕᐊᑎᓪᓗᑕ, ᐊᒥᓱᑦ ᐱᒻᒪᕆᐅᔪᑦ ᐊᓚᒡᒐᐃᑦᑐᓪᓗ 
ᐃᓗᓕᕆᔭᐅᔪᑦ ᓄᓇᕐᔪᐊᕐᒥ ᑎᒍᒥᐊᖅᑕᐅᔪᓄᑦ 
ᑲᑎᑉᐸᓪᓕᐊᔪᑦ, ᐱᓗᐊᖅᑐᒥᒃ ᐃᑦᓯᕙᐅᑕᐅᓂᖅ ᐃᓄᐃᑦ 
ᓄᓇᕐᔪᐊᕐᒥ ᑲᑎᒪᔨᖏᓐᓄᑦ ᐊᕐᕌᒍᓂᒃ ᓯᑕᒪᓂᒃ, ᐊᒻᒪᓗ 
ᐊᑕᐅᓯᒃᑯᑦ ᑲᑎᒪᕕᐅᓂᖅ ᑲᑎᒪᓂᕐᔪᐊᖓᓐᓄᑦ ᐊᐃᓰᓰᒃᑯᑦ 
2014-ᒥ. ᐊᓚᒡᒋᑦᑑᓂᖓ ᑲᑎᒪᓂᕐᔪᐊᑉ ᑕᑯᑦᓴᐅᔪᖅ 
ᑲᑎᒍᑕᐅᓲᖑᒻᒪᑦ ᐃᓄᓐᓄᑦ ᑲᑎᒪᒋᐊᖅᑐᓄᑦ 
ᐃᓘᓐᓇᑦᓯᐊᖏᓐᓂᒃ ᓯᑕᒪᓂᒃ ᐅᑭᐅᖅᑕᖅᑐᒥ 
ᐃᓄᖃᕐᕕᐅᔪᓂᒃ - ᐊᓛᔅᑲ, ᑲᓇᑕ, ᑲᓛᖡᑦ ᓄᓇᖓᑦ 
ᐊᒻᒪᓗ ᑦᓱᑯᑦᑕ (ᐅᓛᓴᒃᑯᑦ) - ᕿᒥᕐᕈᖃᑎᒌᑦᓱᑎᒃ 
ᐊᐃᓰᓰᒃᑯᑦ ᐊᐅᓚᓂᖏᓐᓂᒃ ᐊᕐᕌᒍᓂ ᓯᑕᒪᓂ ᐊᓂᒍᖅᑐᓂ 
ᑲᑐᔾᔨᓪᓗᑎᒃ ᐋᖅᑭᑦᓱᐃᕙᑦᑐᑦ ᓯᕗᓪᓕᐅᑎᔭᐅᔪᓂᒃ 
ᑐᑭᒧᐊᑦᑎᑦᓯᓂᕐᒥᓪᓗ ᐊᕐᕌᒍᓄᑦ ᓯᑕᒪᓄᑦ ᐊᒡᒋᖅᑐᓄᑦ.  

ᐊᑦᑐᐊᓂᖓ ᑲᓇᑕᒧᑦ ᐳᖅᑐᓯᕚᓪᓕᑲᓐᓂᕐᒥᔪᖅ 
ᒪᓂᒪᑎᑦᓯᒍᑕᐅᒻᒪᑦ ᐱᕕᑦᓴᖃᕐᓂᐅᔪᓂᒃ ᑲᓲᒪᖃᑎᖃᕐᓂᒧᕐᑦ 
ᐊᐅᓚᓂᐅᔪᓅᖓᔪᓂᒃ, ᑲᓇᑕᒥ ᒐᕙᒪᒃᑯᑦ 
ᐃᓱᒪᑦᒪᖅᓯᐅᕈᑎᒋᑐᐃᓐᓇᕆᐊᓕᖏᓐᓂᒃ ᐊᑦᒃᑐᐊᔪᓄᑦ 
ᑎᒍᒥᐊᕐᓂᖓᓐᓄᑦ ᐃᑦᓯᕙᐅᑕᐅᓂᕐᒥᒃ ᐅᑭᐅᖅᑕᖅᑐᒥ 
ᑲᑎᒪᔨᓄᑦ. ᓇᓗᓇᓐᖏᓯᐊᖅᐳᖓ ᐊᑐᐃᓐᓇᒪᓂᑦᑎᓐᓂᒃ 
ᓵᓐᖓᑦᓯᔭᕆᐊᑦᓴᖅ ᑖᒃᑯᓇᓐᖓᑦ ᐊᑦᓱᕈᕐᓇᖅᑐᓂᒃ 
ᑎᒍᒥᐊᖅᑕᑎᓐᓂᓪᓗ ᐊᕐᕌᒍᒥ ᐊᒡᒋᖅᑐᒥ.  

ᐊᐃᓰᓯᒃᑯᑦ ᐊᐅᓚᓂᖏᑦ 

ᐅᑭᐅᖅᑕᖅᑐᒥ ᑲᑎᒪᔩᑦ 
ᐃᓗᐊᓂ 2012-2013, ᐊᐃᓰᓰᒃᑯᑦ ᑲᓇᑕᒥ ᐃᓚᒋᔭᐅᔪᔪᑦ 
ᐃᑲᔪᖅᓯᓂᖃᖅᓱᑎᒃ ᐅᑭᐅᖅᑕᖅᑐᒥ ᑲᑎᒪᔨᖏᓐᓂᒃ 
ᐱᓕᕆᔨᖏᓐᓂᓪᓗ ᐱᒻᒪᕆᐅᓗᓐᓂ ᑲᑎᒪᓂᖓᓐᓂ 
ᐱᓕᕆᐊᖏᓐᓄᑦ:   

• ᐊᐃᓰᓰᒃᑯᑦ ᑲᔪᓯᓯᒪᔪᑦ ᓯᕗᓕᖅᓱᑎᒃ ᐅᖃᐅᓯᓕᕆᓂᕐᒧᑦ 
ᐊᐅᓚᓂᕐᒥ ᐃᓗᐊᓐᓂ ᑲᔪᓯᒍᓐᓇᖅᑐᓂᒃ 
ᐱᓕᕆᖃᑎᒌᑦᑐᑦ (SDWG) ᓴᖅᑮᓯᒪᑦᓱᑎᓪᓗ 
ᐅᖃᐅᓯᕐᒨᖓᔪᒥᒃ ᐃᑭᐊᖅᑭᕕᒻᒥᒃ ᐱᓇᓱᐊᕐᓂᖓᑦᑕ 
ᐃᓚᒋᓪᓗᓂᐅᒃ.  

• ᐊᐃᓰᓰᒃᑯᑦ ᓯᕗᓕᖅᑐᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᑦ 
ᐃᖏᕐᕋᓂᕆᕙᖏᑦᑕᖏᓐᓂᒃ ᖃᐅᔨᓴᕐᓂᕐᒧᑦ (AMSA) 
ᐃᓗᐊᓂ ᐊᐅᓚᓂᖓᑦᑕ SWDG, ᐸᕐᓇᐃᓯᒪᑦᓱᑎᓪᓗ 
ᑐᓐᖓᕕᐅᓯᒪᔪᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᕐᓅᖓᔪᓂᒃ 
ᐃᓕᓐᓂᐊᕐᓂᕐᒧᑦ.  

• ᐊᐃᓰᓰᒃᑯᑦ ᓯᕗᓕᖅᑐᑦ ᓄᓇᕐᔪᐊᕐᒥ ᕿᒥᕐᕈᓂᕐᒧᑦ 
ᓄᓇᓕᓐᓂᒃ ᑐᓐᖓᕕᖃᖅᑐᓂᒃ ᖃᐅᔨᓴᕐᓂᕐᒥᒃ ᐃᓗᐊᓂ 
ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ ᑲᓲᒪᖃᑎᒌᑦ (SAON) 
ᐊᐅᓚᓂᖓᑦᑕ ᓴᖅᑮᓯᒪᑦᓱᑎᓪᓗ ᐃᑭᐊᖅᑭᕕᒻᒥ 
ᑐᑭᓯᒋᐊᕈᑎᓂᒃ CBM-ᑯᑦ ᐊᐅᓚᓂᖏᓐᓄᑦ 
(www.ArcticCBM.org).  

• ᐊᐃᓰᓰᒃᑯᑦ ᐱᓕᕆᖃᑎᖃᖅᓯᒪᔪᑦ 
ᐋᓐᓂᐊᖅᑐᓕᕆᔨᒃᑯᓐᓂᒃ ᑲᓇᑕᒥ ᐅᑭᐅᖅᑕᖅᑐᒥ 
ᖃᐅᔨᓴᕐᓂᕐᒧᑦ ᐊᐅᓚᓂᕐᒥ ᐃᓄᐃᑦ 
ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᖅᑏᑦ 
ᐅᓗᕆᐊᓇᑐᐃᓐᓇᕆᐊᓕᓐᓄᑦ ᓱᕈᓐᓇᖅᑐᓄᑦ 

ᒨᑯᕆᒨᖓᔪᓄᓪᓗ ᐅᓂᒃᑳᓄᑦ.  

• ᐊᐃᓰᓰᒃᑯᑦ ᐃᓚᒋᔭᐅᔪᑦ ᐊᐅᓚᓂᕐᒧᑦ ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ ᐃᑲᔪᖅᓯᓯᒪᑦᓱᑎᓪᓗ ᐅᑭᐅᖅᑕᖅᑐᒥ 
ᐊᓐᓇᒍᓐᓇᕐᓂᕐᒧᑦ ᐅᓂᒃᑳᓂ.  

ᐅᑭᐅᖅᑕᖅᑐᒥ ᑕᕆᐅᒃᑯᑦ 
ᐅᒥᐊᕐᔪᐊᖃᖃᑦᑕᕐᓂᖅ ᐊᒻᒪᓗ ᐃᓄᐃᑦ 
ᑕᕆᐅᕐᒥᒃ ᓯᑯᒥᒃ ᐊᑐᕐᓂᕆᕙᑦᑕᖓᑦ  
ᐅᑭᐅᖅᑕᖅᑐᒥ ᐃᓄᐃᑦ ᐊᐅᓚᔾᔭᒋᐊᕐᓂᖓᑦ 
ᐅᒥᐊᕐᔪᐊᖃᖃᑦᑕᕐᓂᕐᒧᑦ   
ᑲᑎᒪᓂᖅᑕᖃᔪᔪᖅ ᒫᑦᓯ 2013 ᐋᑐᕚᒥ ᑲᓇᑕᒥ 
ᐅᖃᖃᑎᒌᒍᑎᖃᖅᓱᑎᒃ ᐃᓄᐃᑦ ᐊᐅᓚᔾᔭᒋᐊᕈᑎᖏᓐᓂᒃ 
ᐅᑭᐅᖅᑕᖅᑐᒥ ᐅᒥᐊᕐᔪᐊᖃᖃᑦᑕᕐᓂᕐᒧᕐᑦ ᐊᑑᑎᓯᒪᔪᓂᓪᓗ 
ᐊᒥᖅᑲᐅᑎᖃᖅᓱᑎᒃ ᐊᓯᔾᔨᐸᓪᓕᐊᓂᖓᓄᑦ ᑕᕆᐅᑉ ᓯᑰᑉ. 
ᐃᓗᓕᓪᓗᐊᑕᕆᔭᐅᔪᖅ ᐅᖃᖃᑎᒌᓐᓂᕐᒧᑦ ᐅᑭᐅᖅᑕᖅᑐᒥ 
ᐅᒥᐊᕐᔪᐊᖃᖃᑦᑕᕐᓂᐅᑉ ᕿᒥᕐᕈᔭᐅᖑᓂᖓᓂᒃ 
ᐅᑭᐅᖅᑕᖅᑐᒥ ᑲᑎᒪᔩᑦ ᐱᓕᕆᔨᖏᓐᓄᑦ, ᓴᐳᔾᔨᓂᕐᖅ 
ᐅᑭᐅᖅᑕᖅᑐᒥ ᑕᕆᐅᑉ ᐊᕙᑎᖓᓂᒃ. 
ᐅᒥᐊᕐᔪᐊᖃᖃᑦᑕᕐᓂᕐᒧᑦ ᑲᑎᒪᓂᐅᔪᑦ ᑲᔪᓯᑎᑕᐅᔪᒧᖅ 
ᐅᑭᐅᖅᑕᖅᑐᒥ ᑲᔪᓯᒍᓐᓇᖅᑐᓄᑦ ᐱᓕᕆᔨᓄᑦ (SDWG).   

ᑲᑎᒪᓂᕐᒨᔪᔪᑦ 45 ᑲᑎᒪᒋᐊᖅᑐᑦ, ᐅᓂᒃᑲᕆᐊᖅᑐᖅᑐᑦ, 
ᓈᓚᒋᐊᖅᑐᑦ ᐊᐅᓚᑦᓯᒋᐊᖅᑐᖅᑐᓪᓗ ᐅᖃᖃᑎᒌᓐᓂᕐᒥᒃ  
ᐅᑭᐅᖅᑕᖅᑐᒥ ᐅᒥᐊᕐᔪᐊᖃᖃᑦᑕᕐᓂᕐᒧᑦ ᐃᓱᒫᓘᑕᐅᔪᓂᒃ, 
ᐃᓄᐃᑦ ᑲᑎᖅᓱᐃᕙᓪᓕᐊᒍᒪᓪᓗᑎᒃ 
ᐊᐅᓚᔾᔭᒋᐊᕈᑎᒋᓂᐊᖅᑕᒥᓐᓂᒃ ᐅᑭᐅᖅᑕᖅᑐᒥ 
ᐅᒥᐊᕐᔪᐊᖅᑕᐅᖃᑦᑕᕐᓂᕐᒧᑦ ᐊᒻᒪᓗ ᐅᑭᐅᖅᑕᖅᑐᒥ 
ᐊᓯᔾᔨᕐᓂᐅᔪᓄᑦ ᐃᓘᓐᓈᒍᑦ. ᐃᓱᒫᓘᑎᓪᓗᐊᑕᐅᔪ3 
ᐅᖃᖃᑎᒌᒍᑕᐅᔪᒧᑦ ᖃᓄᐃᓕᖓᒋᐊᕐᓂᐅᔪᓪᓗ ᑲᑎᒪᓂᕐᒥᒃ 
ᓯᕗᒧᑦᑎᑕᐅᓛᖅᑐᑦ ᐊᐃᓰᓰᒃᑯᓐᓄᑦ ᓯᕗᓕᖅᑎᓄᑦ 

ᑐᑭᒧᐊᑦᑎᑦᓯᒍᑕᐅᒋᐊᒃᑲᓐᓂᕐᓂᐊᖅᑎᓪᓗᒋᑦ.  

ᐱᖓᓱᑦ ᑲᑎᒪᓂᕐᒥᒃ ᑎᑭᑦᓱᒪᔭᐅᔪᑦ:  

ᑐᑐᑭᑭᓯᓯᓂᓂᖅᖅ  AAMMSSAA--ᑯᑯᓐᓐᓂᓂᒃᒃ  – ᑐᑭᓯᓂᖅ AMSA -ᑯᓐᓂᒃ - 
ᐃᑲᔪᕈᑕᐅᓗᑎᒃ ᐃᓄᓐᓂᒃ ᑲᓛᖡᑦ ᓄᓇᖓᓐᓂᒃ, ᑲᓇᑕᒥ, 
ᐊᓛᔅᑲᒥᒃ ᐊᒻᒪᓗ ᐅᓛᓴᒥᒃ ᕿᒥᕐᖁᓗᑎᒃ, 
ᐅᖃᖃᑎᒌᒍᑎᖃᕐᓗᑎᒃ ᑐᑭᓯᓗᑎᓪᓗ ᐅᑭᐅᖅᑕᖅᑐᒥ 
ᐅᒥᐊᕐᔪᐊᖅᑕᐅᓂᐅᕙᑦᑑᑉ ᕿᒥᕐᕈᔭᐅᓂᖓᓂᒃ, 
ᐊᑦᑐᐊᓂᖏᓐᓂᓪᓗ ᐃᓄᓐᓄᑦ.  

ᐊᐊᐅᐅᓚᓚᔾᔾᔭᔭᒋᒋᐊᐊᕈᕈᑎᑎᖃᖃᕐᕐᓂᓂᖅᖅ  AAMMSSAA--ᑯᑯᓐᓐᓄᓄᑦᑦ  – 
ᖃᐅᔨᒪᓕᑕᖃᕐᓂᖅ ᐃᓄᓐᓂᒃ ᖃᓄᖅ ᐊᐃᓰᓰᒃᑯᑦ 
ᐊᐅᓚᔾᔭᒋᐊᕈᑎᖃᕈᓐᓇᕐᒪᖔᑕ AMSA-ᑯᑦ 
ᐃᓱᒪᓕᐅᕈᑎᖏᓐᓂᒃ ᐃᓱᒪᑦᓴᖅᓯᐅᕈᑎᖃᕐᓗᑎᓪᓗ 
ᖃᓄᐃᑦᑐᓂᒃ ᓴᖅᑭᖁᔨᒻᒪᖔᑕ ᐃᓄᐃᑦ 
ᑲᑎᒪᓂᕐᒦᓐᖔᖅᑐᓂᒃ.   

ᑎᑎᑎᑎᕋᕋᖅᖅᑕᑕᐅᐅᓂᓂᖓᖓ  ᑕᑕᕆᕆᐅᐅᑉᑉ  ᓯᓯᑰᑰᑉᑉ  
ᐊᐊᑐᑐᖅᖅᑕᑕᐅᐅᓂᓂᕆᕆᕙᕙᑦᑦᑕᑕᖓᖓᑕᑕ  ᐃᐃᓄᓄᓐᓐᓄᓄᑦᑦ  – ᑲᑎᒪᓂᖃᕐᓗᑎᑦ 
ᐃᓄᐃᑦ ᓇᓗᓇᐃᖅᓯᓗᑎᒃ ᖃᓄᖅ ᓄᐊᑦᓯᑦᓯᐊᕈᓐᓇᕐᒪᖔᑕ 
ᑲᑎᖅᓱᖅᑕᐅᔪᓂᒃ ᓯᓈᖅᐸᓯᒻᒥᐅᓂᒃ ᖃᓄᕐᓗ ᑕᕆᐅᑉ ᓯᑯᖓ 
ᐊᑐᖅᑕᐅᓲᖑᒻᒪᖔᖅ ᐃᓄᓐᓄᑦ ᖃᐅᔨᒪᔭᐅᑎᑦᓯᒍᑕᐅᓗᑎᒃ 
ᐱᔪᓐᓇᐅᑎᖏᓐᓂᒃ ᐱᔪᒪᔭᕆᔭᖏᓐᓂᓪᓗ ᐃᓄᐃᑦ.   

ᑎᑎᕋᖅᑕᐅᖓᓂ ᐃᓄᐃᑦ ᐊᑐᕐᓂᖓᑦᑕ ᑕᕆᐅᕐᒥᒃ 
ᓯᑯᒥᒃ 
ᐊᐃᓰᓰᒃᑯᑦ ᑲᓇᑕᒥ ᑐᓂᓯᔪᔪᑦ ᐅᓂᒃᑳᓂᒃ (ᒫᑦᓯ 2013) 
AANDC-ᑯᑦ ᓄᓇᕐᔪᐊᕐᒥ ᐅᑭᐅᖅᑕᖅᑐᒨᖓᔪᓕᕆᔨᖏᓐᓄᑦ 
ᐊᐃᑦᑐᐃᑦᓱᑎᒃ ᓄᐊᑕᐅᓯᒪᔪᓂᒃ ᐊᐅᓚᓂᐅᔪᓂᒃ 
ᒪᓕᒐᐅᔪᓂᓪᓗ ᐱᕙᓪᓕᐊᑎᑕᐅᓂᖏᓐᓄᑦ 
ᐊᑐᓕᖅᑎᑕᐅᓂᖏᓐᓄᓪᓗᐅᑭᐅᖅᑕᖅᑐᒥ ᑲᑎᒪᔩᑦ 
ᐊᐅᓚᔾᔭᒋᐊᖁᑎᖏᑦᑕ ᑎᑎᕋᕐᓂᕐᒧᑦ ᐃᓄᐃᑦ 
ᐊᑐᖅᐸᓐᓂᖏᓐᓂᒃ ᑕᕆᐅᕐᒥᒃ ᓯᑯᒥᒃ ᓄᓇᕐᔪᐊᖅ 
ᐅᑭᐅᖅᑕᖅᑐᖓ ᑲᓇᑕᒥ ᐃᑦᓯᕙᐅᑕᖃᕐᓂᖏᓐᓂ 
ᐅᑭᐅᖅᑕᖅᑐᒥ ᑲᑎᒪᔩᑦ. ᐱᒻᒪᕆᐊᓗᒃ ᐊᐅᓚᓂᐅᔪᖅ 
ᐃᑲᔪᖅᓯᔭᐅᓲᖑᒻᒥᔪᖅ ᐱᓕᕆᖃᑎᒌᑦᑐᓄᑦ SDWG-ᑯᓐᓄᑦ.  

ᒥᑭᓂᖅᓴᖅ ᖃᐅᔨᓴᕐᓂᐅᔪᖅ, ᑕᐃᔭᐅᔪᖅ, ᑕᕆᐅᑉ ᓯᑯᖓ 
ᐊᖅᑯᑎᖅᔪᐊᕗᑦ: ᐃᓄᐃᑦ ᑕᑯᓐᓇᖅᑕᖓᑦ 
ᐃᖏᕐᕋᔾᔪᑎᓅᖓᔪᓄᑦ ᐅᑭᐅᖅᑕᖅᑐᒥ,  ᖃᐅᔨᓴᕐᓂᐅᓯᒪᔪᖅ 
2009-ᒥ ᐃᑲᔪᖅᓯᒍᑕᐅᖅᓱᓂ ᑭᐅᖅᑕᖅᑐᒥ ᑲᑎᒪᔩᑦ 
ᐅᑭᐅᖅᑕᖅᑐᒥ ᐅᒥᐊᕐᔪᐊᖅᑕᐅᕙᓐᓂᕐᒧᑦ ᖃᐅᔨᕐᓴᕐᓂᖓᑦ. 
ᐊᐃᓰᓰᒃᑯᑦ ᓄᓇᖃᖅᑳᖅᓯᒪᔪᓕᕆᔨᒃᑯᓐᓪᓗ ᑲᓇᑕᒥ 
ᓇᓗᓇᐃᖅᓯᓯᒪᔪᑦ ᑭᓐᖒᒪᓇᖅᑑᒋᐊᖓ ᐊᖏᓪᓕᒋᐊᕆᓂᖅ 
ᑖᑦᓱᒪᓐᖓᑦ ᖃᐅᔨᓴᕐᓂᐅᔪᒥᒃ ᐱᖃᓯᐅᔾᔨᓗᑎᒃ ᐊᓯᖏᓐᓂᒃ 
ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐃᓄᐃᑦ ᐊᑐᖅᐸᑦᑕᖏᓐᓂᒃ 
ᑕᕆᐅᑉ ᓯᑯᖏᓐᓂᒃ. ᑕᒪᓐᓇ ᑲᒪᒋᔭᐅᒋᐊᓚᐅᖅᑎᓐᓇᒍ, 
ᓇᓗᓇᐃᖅᓯᒐᓱᐊᔪᔪᑦ ᖃᓄᖅ ᐱᐅᓂᖅᐸᐅᒻᒪᖔᖅ 
ᖃᐅᔨᕐᓴᓂᐅᔪᖅ ᒪᓕᒐᐃᓪᓗ ᐊᑐᖅᑕᐅᓂᐊᖅᑐᑦ. ᑕᒪᓐᓇ 
ᐱᒻᒪᕆᐹᓘᑎᑕᐅᒻᒥᒻᒪᑦ ᐊᓪᓗᕆᐊᕈᑕᐅᔪᓂ 
ᐊᖏᓪᓕᒋᐊᕆᓂᖅ ᐱᖅᑯᓯᖅᑎᒍᑦ ᖃᐅᔨᒪᔭᑐᖃᐃᑦ 
ᐊᑐᖅᑕᐅᓂᖏᓐᓂᒃ ᐅᑭᐅᖅᑕᖅᑐᒥ ᑲᑎᒪᔩᑦ 
ᐊᐅᓚᔾᔭᒋᐊᕈᑎᖏᓐᓂ.  

ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᑦ 
ᐊᕐᕌᓂ, ᐃᑲᔪᖅᓯᔭᐅᑦᓱᑕ ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ 
ᑲᓇᑕᒥ, ᐊᐃᓰᓰᒃᑯᑦ ᑲᓇᑕᒥ ᑲᔪᓯᔪᔪᑦ ᐃᓕᕆᐊᖃᖅᓱᑎᒃ 
ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓄᑦ 
ᐃᑭᐊᖅᑭᕕᒻᒥᒃ. ᑐᑭᓯᒋᐊᕈᑏᑦ ᐃᑖᒋᐊᓖᑦ 
ᐃᓚᒍᑦᓯᐅᔾᔭᐅᔪᒧᑦ ᐃᑭᐊᖅᑎᕕᒻᒧᑦ ᐋᖅᑭᑦᓱᐃᒍᑕᐅᑦᓱᑎᒃ 
ᖃᐅᔨᕐᓴᓂᐅᔪᓂᒃ ᑎᑎᕋᖅᑕᐅᔪᓂᓪᓗ; ᐃᓄᓐᓄᑦ 
ᑐᓴᕋᑦᓴᓅᖓᔪᑦ ᑲᓲᒪᔾᔪᑏᑦ ᐃᓚᒍᑦᓯᐅᔾᔭᐅᔪᔪᑦ 
ᖃᐅᔨᒪᑎᑦᓯᑲᓐᓂᕈᑕᐅᑦᓱᑎᒃ ᐃᓚᐅᑎᓐᓂᖏᓐᓂᒃ 
ᐊᐅᓚᓂᕐᒧᑦ ᐊᒥᖅᑲᐅᑎᖃᕐᓂᕐᒧᓪᓗ ᐃᓱᒻᒪᓯᐅᔪᓂᒃ; 
ᖃᐅᔨᒪᔭᕆᐊᓖᓪᓗ ᐊᐅᓚᔾᔭᒋᐊᖅᑕᐅᒃᑲᓐᓂᖅᓱᑎᒃ 
ᖃᐅᔨᓴᑦᓯᐊᕈᑕᐅᓪᓗᓂ ᐃᑭᐊᖅᑭᕕᑦ 
ᐃᕕᖅᑎᑦᓯᐊᕋᓗᐊᕐᒪᖔᖅ ᐊᔾᔨᒌᓐᖏᑦᑐᓄᑦ ᐃᑭᐊᖅᑭᕕᒻᒥᒃ 
ᕿᒥᕐᕈᔾᔪᑕᐅᕙᑦᑐᓄᑦ, ᖃᐅᔨᒪᔪᐊᓘᓐᖏᑦᑑᒐᓗᐊᓪᓗ 
ᐊᑐᐃᓐᓇᖃᑦᓯᐊᕈᓐᓇᖁᓪᓗᒋᑦ ᐃᑭᐊᖅᑭᕕᐅᑉ 
ᐃᓗᓕᖏᓐᓂᒃ.  

 

ᐊᔭᐅᖅᑏᑦ ᑲᑎᒪᔨᕋᓛᖏᓐᓂᒃ ᑲᑎᒪᔪᖃᔪᒧᖅ 
ᐅᕐᑳᓚᐅᑎᒃᑯᑦ ᕕᕗᐊᕆ 2013 ᐅᑭᐅᖅᑐᖅᑐᒥ ᑲᑎᒪᔩᑦ 
ᐊᐅᓚᓂᖓᓐᓄᑦ, ᕿᒥᕐᕈᓂᖅ, ᖃᐅᔨᓴᕐᓂᖅ 
ᖃᐅᔨᒪᔭᐅᑎᑦᓯᓂᕐᓗ ᐅᑭᐅᖅᑕᖅᑐᒥ ᐅᖃᐅᓯᕐᓂᒃ.  ᑳᕈᓪ 
ᑯᕆᔅᑎᐊᓐ ᐆᓪᓴ (ᐳᔪ) ᐊᐱᕆᔭᐅᓯᒪᔪᖅ 
ᐃᑦᓯᕙᐅᑕᐅᖁᔭᐅᓪᓗᓂ ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ, 
ᐊᑕᐅᓯᕐᒥᒃ ᑲᑎᒪᔨᖃᖅᓱᑎᒃ ᐊᑐᓂᑦ ᐱᖓᓲᔪᖅᑐᓂᒃ 
ᑲᑎᒪᔨᐅᓂᕐᒧᑦ ᑎᒥᐅᖁᔪᓂᒃ ᐅᑭᐅᖅᑕᖅᑐᒥ ᑲᑎᒪᔨᓂᒃ. 
ᐊᔭᐅᖅᑏᑦ ᑲᑎᒪᔨᕋᓛᖏᑦ ᐃᓘᓐᓈᒍᑦ 
ᖃᐅᔨᒪᓕᑕᐅᓂᐊᖅᑐᑦ ᐊᐅᓚᓂᕐᒥᒃ ᐊᐅᓚᑦᓯᔪᓄᑦ 
(ᐊᐃᓰᓰᒃᑯᑦ ᑲᓇᑕᒥ). ᐃᓕᓐᓂᐊᑎᑦᓯᔨ ᐅᖃᐅᓯᓕᕆᓂᕐᒧᑦ, 
ᐃᓕᓯᒪᔪᕐᔪᐊᖅ ᓚᓄᐊᕐ ᒍᕆᓅᕗᓪ ᓯᓚᑦᑐᓴᕐᕕᔾᔪᐊᖓᓂᒃ 
ᓯᑳᒍ ᐊᐅᓚᓂᕐᒧᑦ ᑐᑭᒧᐊᑦᑎᑦᓯᔨᒋᔭᐅᔪᔪᖅ 
ᐃᑲᔪᕐᓂᐊᖅᑎᓪᓗᒍ ᐊᐃᓰᓰ ᑲᓇᑕᒃᑯᓐᓂᒃ.  

ᐃᖅᑲᓇᐃᔮᖅ ᐊᐅᓚᔾᔭᑦᑕᐅᒋᐊᖅᓯᒪᔪᖅ 
ᐱᕙᓪᓕᐊᑎᑦᓯᓪᓗᑎᒃ ᑐᑦᓯᕋᐅᑎᐅᔪᓂᒃ ᐅᖃᐅᓰᑦ 
ᐊᔾᔨᓕᐊᖑᓯᒪᓂᖏᓐᓄᑦ, ᐱᖃᓯᐅᑎᑦᓱᓂ ᑎᑎᕋᖅᑏᑦ, 
ᐊᒻᒪᓗ ᐊᖓᔪᖅᑳᐅᑏᑦ ᑕᕐᕆᔭᐅᓕᖅᑎᒃᑯᖏᓐᓂ ᑲᓇᑕᐅᑉ. 
ᑕᕐᕆᔭᓕᐊᖑᔪᖅ ᐅᖃᐅᓯᖃᕐᓂᐊᖅᑐᑦ ᐅᑭᐅᖅᑕᖅᑐᒥ 
ᓄᓇᖃᖅᑳᖅᓯᒪᔪᑦ ᐱᖅᑯᓯᖏᓐᓂᒃ ᐅᖃᐅᓯᖏᓐᓂᓪᓗ, 
ᐊᒻᒪᓗ ᓂᐱᒋᔭᐅᓗᓂ ᐃᓕᓐᓂᐊᕐᓂᕐᒨᖓᔪᓄᑦ 
ᖃᐅᔨᓴᖅᑎᓄᓪᓗ ᖃᐅᔨᓴᖅᑐᓄᑦ ᖃᓄᐃᓕᖓᓂᖓᓐᓂᒃ 
ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦᑕ.  

ᕿᕿᒥᕐᕈᓂᖅ ᐆᒻᒪᕆᓐᖏᓐᓂᒃ ᐅᑭᐅᖅᑕᖅᑐᒥ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦᑕ 
ᔫᓂ 2012-ᖑᑎᓪᓗᒍ, ᐊᐃᓰᓰᒃᑯᑦ ᑲᑎᒪᓂᖃᖅᑎᑦᓯᔪᒧᑦ 
ᐅᓪᓗᓂᒃ ᐱᖓᓱᓂᒃ ᒥᐊᓕᒐᕐᓂ ᑐᑭᓯᓂᐊᖅᑎᒃᖏᓐᓂᒃ 
ᑮᓇᐅᔭᖃᖅᑎᑕᐅᑦᓱᑎᒃ ᑲᑎᒪᓂᐅᔪᑦ, ᐃᓕᓐᓂᐊᕐᓂᕐᒧᑦ 
ᑐᓐᖓᕕᑦᓴᓕᐅᖅᓱᑎᒃ ᓄᓇᕐᔪᐊᑉ ᐅᑭᐅᖅᑕᖅᑐᖓᓄᑦ 
ᑲᑐᔾᔨᖃᑎᒌᒍᑕᐅᑦᓱᓂᓗ ᕿᒥᕐᕈᓂᕐᒥᒃ ᐅᑭᐅᖅᑕᖅᑐᒥ 
ᐅᖃᐅᓯᐅᔪᓂᒃ ᐆᒻᒪᕆᓐᓂᓐᖏᓐᓂᒃ. ᖃᐅᔨᓴᕐᓂᐅᔪᖅ 
ᐃᓗᓕᕆᔭᐅᖃᑕᐅᔪᖅ ᐃᓗᓕᖅᑐᓂᖅᓴᒧᑦ ᐅᑭᐅᖅᑐᑕᖅᑐᒥ 
ᑲᑎᒪᔩᑦ ᐊᐅᓚᓂᖓᓐᓄᑦ: ᕿᒥᕐᕈᓂᖅ, ᖃᐅᔨᓴᕐᓂᖅ 
ᖃᐅᔨᒪᔭᐅᑎᑦᓯᓂᕐᓗ ᐅᑭᐅᖅᑕᖅᑐᒥ ᐅᖃᐅᓯᕐᓂᒃ, 
ᓯᕗᓕᕈᑕᐅᑦᓱᓂ ᐊᐃᓰᓰᒃᑯᓐᓄᑦ ᐃᑲᔪᖅᑐᖅᑕᐅᑦᓱᑎᒃ 
ᐊᓯᖏᓐᓄᒃ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᑎᒥᖏᓐᓄᑦ.  

ᓯᕗᓕᖅᑐᑦ ᐃᑲᔪᖅᓯᓂᖅᑎᒍᑦ ᐅᑭᐅᖅᑕᖅᑐᒥ ᐅᖃᐅᓯᐅᑉ 
ᐆᒻᒪᕆᓐᓂᖓᓄᑦ ᑲᑎᒪᓂᖃᔪᔪᑦ, ᐱᖃᓯᐅᑎᑦᓱᑎᒃ 
ᑭᒡᒐᖅᑐᐃᔩᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ, 
ᓄᓇᖃᖅᑳᖅᓯᒪᔪᑦ ᑎᒥᖁᑎᖏᓐᓂᒃ, ᐃᓕᓐᓂᐊᑎᑦᓯᔨᓂᒃ 
ᑐᑭᓯᓂᐊᖅᑎᓂᒃ, ᐅᖃᐅᓯᕐᒧᕐᑦ ᐊᑐᐊᒐᓕᐅᖅᑎᓂᒃ, 
ᐃᓕᓐᓂᐊᕋᑦᓴᓕᐅᖅᑎᓂᒃ ᐊᑭᕋᖅᑐᖅᑎᓂᓪᓗ. ᑲᓲᒪᓂᐅᔪᑦ 
ᑖᒃᑯᓇᓂ ᑲᑎᒪᓂᐅᔪᓂ, ᑭᖑᕐᖓᒍᓪᓗ ᑲᑎᒪᓂᐅᔪᑦ 
ᖃᐅᔨᓴᕐᓂᕐᒧᓪᓗ ᐊᐅᓚᔾᔭᒋᐊᕈᑕᐅᔪᑦ, ᑕᑯᑦᓴᐅᑎᑦᓯᔪᑦ 
ᑲᑎᒪᓂᐅᔪᑦ ᑎᑭᐅᑎᓯᒪᒋᐊᖏᑦ ᑎᑭᑦᓱᒪᔭᒥᓄᑦ 
ᐊᐅᓚᔾᔭᒋᐊᕐᓂᕐᒧᑦ ᓄᓇᕐᔪᐊᕐᒥ ᑲᑐᔾᔨᖃᑎᒌᓐᓂᕐᒥᒃ, 
ᐊᔾᔨᒌᓐᖏᑦᑐᓂᒃ, ᓄᓇᖃᖅᑳᖅᓯᒪᔪᓂᒃ ᓯᕗᓕᖅᑕᐅᑦᓱᓂ 
ᑐᑭᓯᖃᑎᒌᒐᓱᐊᖅᓱᑎᒃ ᐊᐅᓚᔾᔭᒋᐊᕈᑎᖃᖅᓱᑎᓪᓗ 
ᐅᖃᐅᓯᐅᑉ ᐆᒻᒪᕆᓐᓂᖓᓂᒃ ᐅᑭᐅᖅᑕᖅᑐᒥ.  

 

ᐊᑦᑐᐊᖓᓂᑦ ᐊᑑᑎᓂᖓᓪᓗ ᑕᕝᕙᐅᔪᓄᑦ 
ᐅᖃᐅᓯᐅᓯᒪᔪᓄᑦ ᐅᖃᐅᓯᕐᒧᑦ ᐊᓯᔾᔨᐸᓪᓕᐊᓂᕐᒧᑦ 
ᐆᒻᒪᕆᓐᓂᖓᓗᑦ ᐅᖃᐅᓯᐅᔪᔪᑦ, ᑎᑭᐅᑎᑦᓱᑎᒃ 
ᓴᖅᑭᖅᑕᐅᓂᖏᓐᓄᑦ ᑲᑎᒪᔨᕋᓛᑦ ᐱᕙᓪᓕᐊᑎᑦᓯᓂᐊᖅᑐᑦ 
ᓄᑖᕐᓂᒃ ᐊᐅᓚᓂᐅᔪᓂᒃ ᕿᒥᕐᕈᓂᐅᔪᓂᓪᓗ 
ᓈᒻᒪᓈᖅᓯᒪᓂᖅᓴᐅᔪᓂᒃ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓄᑦ. ᑖᒃᑯᐊ ᑲᑎᒪᓂᐅᔪᑦ ᐊᒻᒪᓗ 
ᖃᐅᔨᓴᕐᓂᐅᓂᐊᖅᑐᑦ ᐊᒻᒪᓗ ᑲᑎᖅᓱᖅᑕᐅᔪᓂᒃ 
ᐊᒥᖅᑲᐅᑎᖃᕐᓂᖅ ᐃᑲᔪᖅᑐᑦ ᓄᓇᖃᖅᑳᖅᓯᒪᔪᓂᒃ 
ᐅᑭᐅᖅᑕᖅᑐᒥ ᑎᒥᐅᔪᓂᒃ ᓴᖅᑮᕙᓪᓕᐊᑎᓪᓗᒋᑦ 
ᓂᐱᒋᔭᐅᓪᓗᑎᓪᓗ ᐊᑑᑎᓯᒪᔪᓂᒃ ᑐᓐᖓᕕᖃᖅᑐᓄᑦ 
ᐊᑐᐊᒐᕐᓄᑦ ᐊᐅᓚᓂᐅᔪᓄᓪᓗ ᖃᓄᐃᒋᐊᕈᑕᐅᔪᓄᑦ 
ᓄᓇᓕᓐᓂ ᐅᖃᐅᓯᕐᒧᑦ ᑐᕌᒐᕐᓄᑦ.  

ᒐᕙᒪᒃᑯᓐᓄᑦ ᑲᓲᒪᓃᑦ 
2012-2013-ᖑᑎᓪᓗᒍ, ᐊᐃᓰᓰᒃᑯᑦ ᑲᓇᑕᒥ 
ᑲᓲᒪᖃᑎᖃᖃᑦᑕᔪᒧᑦ ᐊᒥᓱᓂᒃ ᒐᕙᒪᒃᑯᓐᓂ 
ᐊᖓᔪᖅᑲᐅᑎᓂᒃ ᑎᒍᒥᐊᖅᑐᓂᒃ ᐅᑭᐅᖅᑕᖅᑐᒨᖓᔪᓂᒃ, 
ᐱᖃᓯᐅᑎᑦᓱᑎᒃ ᐊᖓᔪᖅᑲᐅᑏᑦ 
ᓄᓇᖃᖅᑳᖅᓯᒪᔪᓕᕆᔨᒃᑯᓐᓂᒃ, ᒥᓂᔅᑕᐅᕕᖓᓐᓂᒃ ᑲᓇᑕᐅᑉ 
ᓯᓚᑖᓅᖓᔪᓕᕆᔩᑦ ᑕᐅᖅᓰᖃᑦᑕᕐᓂᕐᒥᓪᓗ, ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ, ᐋᓐᓂᐊᖅᑐᓕᕆᔨᒃᑯᑦ 
ᑲᓇᑕᒥ, ᐊᕙᑎᓕᕆᔨᒃᑯᑦ ᑲᓇᑕᒥ, ᓄᓇᒥᐅᑕᓕᕆᔨᒃᑯᑦ 

ᑲᓇᑕᒥ, ᐊᒻᒪᓗ ᑲᓇᑕᒥ ᐃᑦᓴᕐᓂᑕᓕᕆᔨᒃᑯᑦ, 
ᐅᔾᔨᕈᓱᓕᖁᓪᓗᒋᑦ ᐃᓄᓐᓄᑦ ᐃᓱᒫᓘᑕᐅᔪᓂᒃ. 
ᑐᓐᖓᕕᖃᖅᓱᑎᒃ ᐊᐃᓰᓰᒃᑯᑦ ᓄᓇᕐᔪᐊᕐᒥ 
ᑎᓕᔭᐅᔾᔪᑎᒋᓯᒪᔭᖓᓐᓂᒃ, ᐊᐃᓰᓰᒃᑯᑦ ᑲᓇᑕᒥ ᑐᕌᒐᖃᖅᑐᑦ 
ᐅᔾᔨᖅᑐᕐᓂᕐᒥᒃ ᐊᖓᔪᖅᑲᐅᑎᓂᒃ ᐱᓕᕆᐊᖃᖅᑐᓂᒃ 
ᓄᓇᕐᔪᐊᕐᒨᖓᔪᓂᒃ ᐅᑭᐅᖅᑕᖅᑐᒧᓪᓗ.  

ᐅᑭᐅᖅᑕᖅᑐᖅ ᓯᕗᓪᓕᐅᔾᔭᐅᓪᓚᕆᑦᑐᖅ ᑲᓇᑕᒥ 
ᒐᕙᒪᒃᑯᖏᓐᓄᑦ ᐱᓗᐊᖅᑐᒥᓪᓗ ᑲᓇᑕ 
ᐃᑦᓯᕙᐅᑕᕆᔭᐅᓯᒪᑎᓪᓗᒍ ᐅᑭᐅᖅᑕᖅᑐᒥ ᑲᑎᒪᔨᓄᑦ 
2013-ᒥᒃ 2015-ᒧᓄᑦ. ᐊᑕᐅᓯᒃᑰᖃᑕᐅᒻᒪᑦ ᐊᐃᓰᓰᒃᑯᑦ 
ᑲᓇᑕᒥ ᓇᔪᖅᑕᐅᓛᕐᓂᖓᓐᓄᑦ ᑲᑎᒪᓂᕐᔪᐊᖓᓐᓄᑦ 2014-
ᒥ, ᐊᐃᓰᓰᒃᑯᑦ ᑲᓇᑕᒥ ᕿᓂᖅᓯᒪᐃᓐᓇᖅᑐᖅ ᖃᓄᖅ 
ᐱᕚᓪᓕᖅᑎᒐᑦᓴᐅᒻᒪᖔᑕ ᐱᕕᑦᓴᖃᕐᓂᕗᑦ 
ᓯᕗᒧᑉᐸᓪᓕᐊᑎᑦᓯᓂᕐᒧᑦ ᐃᓄᐃᑦ ᐱᔪᒪᔭᕆᔭᖏᓐᓂᒃ.  

ᓄᓇᖃᖅᑳᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ 
ᐱᐱᕙᓪᓕᐊᓂᕐᒥᒃ ᑲᓇᑕᒥ (AANDC) 
ᐊᐃᓰᓰᒃᑯᑦ ᑲᓇᑕᒥ ᐊᑐᓕᖅᑎᑦᓯᓂᐊᖅᑐᑦ ᐊᕐᕌᒍᓄᑦ 
ᓯᑕᒪᓄᑦ (2012-2016) ᐱᓕᕆᓂᕐᒧᑦ ᐸᕐᓇᐅᑎᓂᒃ 
(ᐊᐅᓚᔾᔭᒋᐊᕈᑕᐅᔪᑦ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ 
ᓯᕗᓪᓕᐅᑎᔭᐅᔪᓄᑦ) ᐃᑲᔪᖅᓯᔭᐅᑦᓱᑎᒃ 
ᓄᓇᖃᖅᑳᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᓂᕐᒥᒃ 
ᑲᓇᑕᒥ ᐊᐅᓚᔾᔭᒋᐊᕈᑕᐅᓪᓗᓂᓗ ᐅᑭᐅᖅᑕᖅᑐᒥ 
ᓵᓐᖓᔭᐅᔪᓂᒃ ᐃᓄᓐᓄᑦ, ᓲᕐᓗ ᐅᑭᐅᖅᑕᖅᑐᒥ 
ᓱᕈᓐᓇᖅᑐᓕᕆᓂᕐᒨᖓᔪᑦ (ᑕᑯᓗᒋᑦ ᓱᕈᓐᓇᖅᑐᐃᑦ), 
ᐃᑲᔪᖅᓯᓂᕐᒥᓪᓗ ᑕᐃᒪᐃᑦᓴᕆᐊᖃᕋᐃᒐᒥᒃ, ᒐᕙᒪᒃᑯᑦ 
ᑲᓇᑕᒥ ᓯᕗᓪᓕᐅᑎᔭᖏᓐᓂᒃ, ᐱᖃᓯᐅᑎᑦᓱᓂ ᑲᓇᑕᐅᑉ 
ᐃᑦᓯᕙᐅᑕᕆᔭᐅᓂᖓ ᐅᑭᐅᖅᑕᖅᑐᒥ ᑲᑎᒪᔨᓄᑦ, 
ᐱᒋᐊᕐᓂᐊᖅᑐᖅ ᒪᐃ 2013-ᒥ.  

ᐊᐃᓰᓰᒃᑯᑦ ᑲᓇᑕᒥ ᑎᑭᑦᓱᒪᔭᖏᑦ ᑕᒪᑦᓱᒧᖓ 
ᐃᖅᑲᓇᐃᔮᒧᑦ ᐱᖃᓯᐅᔾᔨᔪᑦ ᐃᓚᒋᔭᐅᓂᕐᒥᒃ 
ᑎᒥᓪᓗᐊᑕᐅᔪᓄᑦ ᓲᕐᓗ ᐅᑭᐅᖅᑕᖅᑐᒥ ᑲᑎᒪᔨᓄᑦ 
ᐊᑦᑐᐊᔪᓄᓪᓗ ᓄᓇᕐᔪᐊᕐᒥ ᑲᑎᒪᔨᕐᔪᐊᑦ ᑎᒥᖁᑎᖏᓐᓂ, 
ᐊᒻᒪᓗ ᓴᓐᖏᓕᖅᐹᓪᓕᑎᑦᓯᓂᖅ ᑲᓲᒪᖃᑎᒌᖃᑦᑕᕐᓂᕐᒥᒃ, 
ᐱᓗᐊᖅᑐᒥᒃ ᑲᓇᑕ ᐊᒻᒪᓗ ᐅᓛᓴᒃᑯᑦ, ᑲᓛᖡᑦ ᓄᓇᖓᑦ 
ᐊᒻᒪᓗ ᒥᐊᓕᒋᑦ ᓴᓐᖏᓂᖅᓴᒥᒃ ᑲᓲᒪᓂᖃᕐᓗᑎᒃ 
ᐊᑯᕐᖓᓐᓂ ᑲᓇᑕᒥ ᐃᓄᖏᑦᑕ ᐊᒻᒪᓗ ᐊᓯᖏᑦ 
ᐅᑭᐅᖅᑕᖅᑐᒥ ᐃᓄᐃᑦ. ᓯᕗᓪᓕᐅᔾᔭᐅᔪᑦ ᓇᓗᓇᐃᖅᑕᐅᔪᑦ 
ᐊᐃᓰᓰᒃᑯᑦ 2010-ᒥ ᑲᑎᒪᓂᖓᓐᓂ ᓅᒃᒥ 
ᓇᓗᓇᐃᖅᑕᐅᔪᖅ ᒫᓐᓇ ᑲᔪᓯᑎᑕᐅᔪᖅ, 
ᐊᓚᒡᒐᐃᑦᑐᒻᒪᕆᒻᒥᒃ ᑲᒪᒋᔭᑦᓴᖃᖅᓱᑎᒃ ᐸᕐᓇᑕᐅᓂᖓᓐᓄᑦ 
2014-ᒧᑦ ᐊᕐᕌᒍᑕᒫᖅᓯᐅᑎᒧᑦ ᑲᑎᒪᓂᕐᔪᐊᑦᓴᖅ, 
ᑲᑎᒪᕕᐅᓂᐊᖅᓱᑎᒃ ᐊᐃᓰᓰᒃᑯᑦ ᑲᓇᑕᒥ. ᑲᓇᑕᒥ 
ᑎᒍᒥᐊᖅᑕᖓᑦ ᐃᑦᓯᕙᐅᑕᕆᔭᐅᓂᕐᒧᑦ ᐅᑭᐅᖅᑕᖅᑐᒥ 
ᑲᑎᒪᔨᖏᓐᓄᑦ ᐊᑕᐅᓯᒃᑰᖃᑕᐅᓂᐊᖅᑐᖅ ᑲᓇᑕᐅᑉ 
ᐸᕐᓇᓐᓂᖓᓄᑦ ᓴᖅᑭᖅᑕᐅᓂᖓᓄᑦ ᐊᓪᓚᕝᕕᖓᑦᑕ 
ᐊᐃᓰᓰᒃᑯᑦ ᐃᑦᓯᕙᐅᑕᖓᑦᑕ. ᐊᐅᓚᔾᔭᒋᐊᕈᑕᐅᓗᓂ 
ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᓯᕗᓪᓕᐅᑎᔭᐅᔪᓄᑦ, 
ᑐᓴᐅᒪᖃᑦᑕᐅᑎᓂᖃᑦᓯᐊᓂᖅᓴᐅᔪᑦ  ᑲᓇᑕᒥ ᐃᓄᖏᑦ 
ᑲᓇᑕᒥᓗ ᒐᕙᒪᒃᑯᖏᑦ ᐅᑭᐅᖅᑕᖅᑐᒥ ᐱᒻᒪᕆᐅᔪᓄᑦ.  

ᒥᓂᔅᑕᐅᕕᖓᑦ ᑲᓇᑕᐅᑉ ᓯᓚᑖᓅᖓᔪᓕᕆᔩᑦ 
ᓄᓇᕐᔪᐊᕐᒥᓗ ᑕᐅᖅᓰᖃᑦᑕᕐᓂᖅ (DFAIT) 
ᒥᓂᔅᑕᐅᕕᖓᑦ ᓄᓇᕐᔪᐊᕐᒨᖓᔪᓕᕆᔩᑦ 
ᑕᐅᖅᓰᖃᑦᑕᕐᓂᕐᒥᓪᓗ ᐊᒻᒪᓗ ᐃᓄᐃᑦ ᐃᓄᐃᑦ ᓄᓇᕐᔪᐊᕐᒥ 
ᑲᑎᒪᔨᖏᑦ ᑲᓇᑕᒥ ᐊᖏᖃᑎᒌᑦᓯᒪᔪᑦ ᐊᐅᓚᓂᖃᕈᒪᓪᓗᑎᒃ 
ᐊᑦᑐᐊᔪᓄᑦ ᐊᑐᐊᒐᓕᐊᓂᕐᒧᑦ ᐅᑭᐅᖅᑕᖅᑐᒥ, ᐱᓗᐊᖅᑐᒥᒃ 
ᐃᓚᐅᑎᓐᓂᒃᑯᑦ ᐅᑭᐅᖅᑕᖅᑐᒥ ᑲᑎᒪᔨᓄᑦ ᐊᕐᕌᒍᓂᒃ 
ᓯᑕᒪᓂᒃ (2012-2016). ᐱᖃᓯᐅᑎᔪᖅ ᓂᐱᒋᔭᐅᓂᖅ 
ᑭᓐᖒᒪᒋᔭᖏᓐᓄᓪᓗ ᑲᓇᑕᒥ ᐃᓄᐃᑦ ᐅᑭᐅᖅᑕᖅᑐᒥ 
ᑲᑎᒪᔨᖏᑦᑕ, ᐊᒻᒪᓗ ᐊᒥᖅᑲᐅᑎᖃᕐᓂᖅ ᑐᓴᕋᑦᓴᓂᒃ 
ᐃᓄᓐᓄᑦ ᐱᓕᕆᐊᖏᓐᓄᑦ ᐅᑭᐅᖅᑕᖅᑐᒥ ᑲᑎᒪᔩᑦ. 
ᐊᐃᓰᓰᒃᑯᑦ ᐃᓚᐅᑎᓐᓂᖃᖅᐸᑦᑐᑦ ᐊᒥᓱᓄᑦ 
ᐱᓕᕆᖃᑎᒌᑦᑐᓄᑦ ᐅᑭᐅᖅᑕᖅᑐᒥ ᑲᑎᒪᔨᓂ, 
ᐱᖃᓯᐅᑎᑦᓱᑎᒃ ᑲᔪᓯᒍᓐᓇᖅᑐᓂᒃ ᐱᓕᕆᖃᑎᒌᑦᑐᖅ 
(SDWG), ᑐᐊᕕᕐᓇᖅᑐᖃᓕᖅᑎᓪᓗᒍ ᐸᕐᓇᐃᖅᓯᒪᓂᖅ, 
ᓴᐱᔾᔨᓂᖅ ᑕᕆᐅᕐᒥᒃ, ᐅᑭᐅᖅᑕᖅᑐᒥ ᖃᐅᔨᕐᓴᕐᓂᒧᑦ 
ᐊᐅᓚᓂᐅᔪᓂᒃ, ᐅᖅᓱᐊᓗᒻᒥᒃ ᑯᕕᔪᓕᕆᔨᓂᒃ, 
ᐅᑭᐅᖅᑕᖅᑐᒥ ᑲᑎᒪᔩᖏᑦᑕ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ, ᐅᑭᐅᖅᑕᖅᑐᒥ ᐊᖓᔪᖅᑲᐅᑏᑦ ᑲᑎᒪᓂᖏᑦ, 
ᒥᓂᔅᑕᐅᑉ ᑐᖏᓕᖏᑦᑕ ᐊᒻᒪᓗ ᒥᓂᔅᑕᐃᑦ ᑲᑎᒪᓂᖏᑦ.  

ᐊᐃᓰᓰᒃᑯᑦ ᑲᓇᑕᒥ, ᐃᑲᔪᖅᑕᐅᑦᓱᑎᒃ ᐊᐃᓰᓰᒃᑯᑦ 
ᐊᓪᓚᕝᕕᖏᓐᓂᒃ ᑲᓛᖡᑦ ᓄᓇᖓᓐᓂ ᐊᓛᔅᑲᒥᓗ, ᑲᓇᑕᒥ 
ᐃᓄᐃᑦ ᐃᖅᑲᓇᐃᔮᖏᓐᓂᒃ ᑎᑭᐅᑎᑎᑦᓯᓯᒪᔪᑦ 
ᐱᒻᒪᕆᐊᓗᓐᓄᑦ ᐱᓕᕆᖃᑎᒌᖏᓐᓄᑦ ᐅᑭᐅᖅᑕᖅᑐᒥ 
ᑲᑎᒪᔩᑦ, ᒪᕐᕉᒃ ᐱᒍᑕᐅᓯᒪᑦᓱᑎᒃ ᒪᓕᒐᖅᑎᒍᑦ 
ᐊᑦᓱᖏᖅᓯᒪᔪᓂᒃ ᐅᑭᐅᖅᑕᖅᑐᒥ ᐱᖏᓐᓇᖅᑐᓕᕆᔾᔪᑎᓂᒃ, 
ᐊᒻᒪᓗ ᐅᖅᓱᐊᓗᒻᒥᒃ ᑯᕕᔪᖃᕐᓂᖅᐸᑦ ᑲᑐᔾᔨᖃᑎᒌᓐᓂᑦᓴᒥᒃ. 
ᐊᐃᓰᓰᒃᑯᑦ ᑲᓇᑕᒥ ᐃᓚᒋᔭᐅᓯᒪᒻᒥᔪᑦ ᐊᐅᕙᓐᓂᐅᔪᓄᑦ 
ᓈᓚᑦᑏᑦ ᐃᓚᐅᑎᓐᓂᖏᓐᓄᑦ.  

ᓄᓇᕐᔪᐊᕐᒥ ᑲᑎᒪᔨᕐᔪᐊᑦ 
ᐃᑲᔪᖅᑐᕈᑕᐅᑦᓱᓂ ᑐᓴᐅᒪᑎᑦᓯᓂᕐᓗ 
ᐱᓕᕆᐊᕆᓯᒪᔭᕐᔪᐊᕐᒥᓂᒃ ᐃᓚᒋᔭᐅᖏᓐᓇᖅᓱᑎᑦ 
ᐅᑭᐅᖅᑕᖅᑐᒥ ᑲᑎᒪᔨᓄᑦ ᐊᐃᓰᓰᒃᑯᑦ ᑲᓇᑕᒥ 
ᐃᓚᐅᑎᓐᓂᖓᑦ ᓄᓇᕐᔪᐊᕐᒥ ᑲᑎᒪᔨᕐᔪᐊᑦ ᑲᑎᒪᔨᖏᓐᓄᑦ 
ᐃᓕᓐᓂᐊᕐᓂᖏᓐᓄᓪᓗ ᐊᑦᑐᐊᔪᓄᑦ ᓄᓇᕐᔪᐊᕐᒥ 
ᐅᑭᐅᖅᑕᖅᑐᒥ ᓯᕗᓪᓕᐅᑎᔭᐅᔪᓄᑦ. ᑎᒥᐅᔪᑦ 
ᐱᖃᓯᐅᔾᔨᑦᓱᑎᒃ ᓄᓇᕐᔪᐊᕐᒥ ᑲᑎᒪᔨᕐᔪᐊᑦ 
ᑲᑎᒪᔨᖏᒋᓐᓴᖅᑕᖏᓐᓂᒃ ᓄᓇᖃᑦᖅᑳᖅᓯᒪᔪᓄᑦ 
ᐃᓱᒫᓘᑕᐅᔪᓄᑦ, ᓄᓇᕐᔪᐊᕐᒥ ᑲᑎᒪᔨᕐᔪᐊᖏᑦᑕ 
ᑲᑎᒪᓂᕐᔪᖓᑦ ᐆᒪᔪᐃᑦ ᐊᔾᔨᒌᓐᖏᓐᓂᖏᓐᓄᑦ, ᓄᓇᕐᔪᐊᕐᒥ 
ᑲᑎᒪᔨᕐᔪᐊᖏᐃᑦᑕ ᑐᓐᖓᕕᖏᑦ ᑲᑎᒪᓂᕐᔪᐊᕐᒧᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ, ᓄᓇᕐᒧᐊᕐᒥ ᑲᑎᒪᔨᕐᔪᐊᑦ 
ᐊᕙᑎᓕᕆᓂᖓᓐᓄᑦ ᐊᒻᒪᓗ ᓄᓇᕐᔪᐊᕐᒥ 
ᐋᓐᓂᐊᖅᑐᓕᕆᓂᕐᒧᑦ ᑎᒥᐅᔪᑦ. ᐊᐃᓰᓰ ᑲᓇᑕᒃᑯᑦ 
ᐃᓚᐅᓯᒪᕕᓐᖏᑕᖏᑦ, ᐱᕙᓪᓕᐊᓂᖏᓐᓂᒃ 
ᖃᐅᔨᓴᑦᓯᐊᖃᑦᑕᖅᓯᒪᔪᑦ.  

ᐅᑭᐅᖅᑕᖅᑐᒥ ᓄᓇᒥᐅᑕᐃᑦ 
ᐱᕙᓪᓕᐊᓂᖏᑦ 
ᐊᕐᕌᓂ ᐱᕙᓪᓕᐊᓂᖅᑕᖃᔪᔪᖅ ᐊᑎᓕᖅᑎᑕᐅᓂᖏᓐᓂᒃ 
ᐅᑭᐅᖅᑕᖅᑐᒥ ᐃᓄᐃᑦ ᓇᓗᓇᐃᖅᓯᔾᔪᑎᖏᑦ ᐅᑭᐅᖅᑕᖅᑐᒥ 
ᓄᓇᒥᐅᑕᓕᕆᓂᕐᒧᑦ ᐃᑲᔪᖅᑐᖅᑕᐅᑦᓱᑎᒃ 
ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓄᓪᓗ 
ᑲᓇᑕᒥ. ᐱᖓᓱᑦ ᐅᓂᒃᑳᑦ ᓴᖅᑭᖅᑕᐅᔪᔪᑦ ᐃᑲᔪᕈᑕᐅᑦᓱᑎᒃ 
ᐊᐅᓚᔾᔭᒋᐊᕐᓂᕐᒧᑦ ᑐᓐᖓᕕᐅᔪᓂᒃ ᓇᓗᓇᐃᖅᓯᓪᓗᑎᓪᓗ 
ᐅᖃᐅᓯᖅᑕᕆᔭᐅᔪᓂᒃ ᓄᓇᕐᔪᐊᑉ ᐅᑭᐅᖅᑕᖅᑐᖓᓂ 
ᓇᓗᓇᐃᖅᓯᔾᔪᑎᓯᓂᒃ ᑐᕌᖓᔪᓂᒃ ᐊᑐᐊᒐᕐᓄᑦ 
ᐱᐅᓯᐅᔪᓂᓪᓗ ᑲᓇᑕᒥ ᐃᓄᐃᑦ ᐃᓗᓕᖏᓐᓄᑦ:  

1. ᑲᑎᒪᓂᕐᔪᐊᕐᒥᒃ ᐊᑐᐊᒐᕐᒧᑦ: ᑐᑭᓕᐅᕿᓂᖅ 
ᐊᑐᓕᖅᑎᑦᓯᓂᕐᓗ ᓇᓗᓇᐃᖅᓯᔾᔪᑎᒥᒃ; 

2. ᓅᒋᐊᖅᑎᑦᓯᓂᖅ ᓄᓇᕐᒧᐊᕐᒥ ᐃᓄᐃᑦ 
ᓇᓗᓇᐃᖅᓯᔾᔪᑎᖓᓐᓂᒃ ᓄᓇᒥᐅᑕᐃᑦ 
ᐱᕙᓪᓕᐊᓂᖏᓐᓄᑦ ᑐᓐᖓᕕᐅᔪᓂᒃ ᓯᕗᒧᑦ: 
ᑐᕌᖓᖅᑐᑦ ᐊᑐᐊᒐᕐᓄᑦ ᐊᑑᑎᔪᓄᑦ;  

3. ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐃᓄᐃᑦ 
ᓇᓗᓇᐃᖅᓯᔾᔪᑎᖓᑦ ᓄᓇᒥᐅᑕᐃᑦ 
ᐱᕙᓪᓕᐊᓂᖏᓐᓄᑦ ᑐᓐᖓᕕᐅᔪᑦ ᐃᓄᐃᑦ ᓄᓈᓐᓂ: 
ᑐᓐᖓᕕᐅᓗᑎᒃ ᐃᖏᕐᕋᓕᕐᓗᑎᒃ.  

ᓯᕗᓪᓕᖅᐹᑦ ᐅᓂᒃᑳᑦ ᑐᕌᒐᖃᖅᑐᑦ ᑎᑭᑦᓱᒪᔭᐅᔪᓂᒃ 
ᐅᐸᓗᖓᐃᔭᐅᑎᖏᓐᓂᓪᓗ ᑲᓇᑕᒥ ᐃᓄᐃᑦ 
ᐊᑐᓕᖅᑎᑦᓯᓂᕐᒧᑦ ᑐᓐᖓᕕᐅᔪᓂᒃ ᓇᓗᓇᐃᖅᓯᓂᕐᒧᑦ, 
ᐊᐃᑉᐸᖓ ᐅᓂᒃᑳᑦ ᐊᑐᐃᓐᓇᐅᑎᑦᓯᒍᑕᐅᑎᓪᓗᒍ 
ᐃᓗᓕᖅᑐᓂᖅᓴᒥᒃ ᕿᒥᕐᕈᓂᐅᔪᒥᒃ, ᐱᓕᕆᐊᖑᔪᑦ 
ᐃᓕᐅᖅᑲᖅᑕᐅᑦᓱᑎᒃ ᐃᓗᓕᖅᑐᓂᖅᓴᒧᑦ ᐊᑐᐊᒐᕐᒧᑦ. 
ᐱᖓᔪᐊᑦ ᐅᓂᒃᑳᖅ ᐊᑐᐃᓐᓇᐅᑎᑦᓯᒍᑕᐅᔪᖅ 
ᐊᑦᓱᕈᓐᓇᑐᐃᓐᓇᕆᐊᓕᓐᓂᒃ ᓄᑦᑎᖅᑕᐅᑉᐸᑕ 
ᓇᓗᓇᐃᖅᓯᒍᑕᐅᔪᑦ ᑐᓐᖓᕕᖏᑦ ᐊᑐᓕᕐᓗᑎᒃ, 
ᐱᖃᓯᐅᑎᑦᓱᑎᒃ:  

• ᐃᖏᕐᕋᓂᖓ ᐱᕙᓪᓕᐊᓂᐅᑉ;  

• ᓄᓇᓕᓐᓂ ᐱᕚᓪᓕᕈᑎᑦᓴᐃᑦ; 

• ᑲᔪᓯᒍᓐᓇᕐᓂᖅ; 

• ᓇᒻᒥᓂᖅ ᑲᑦᓱᖓᐃᓐᓂᖅ; 

• ᓄᓇᕐᔪᐊᕐᒥ ᓯᓚᐅᑉ ᐊᓯᔾᔨᐸᓪᓕᐊᓂᖓ;  

• ᐃᓄᓐᓄᑦ ᑭᓐᖒᒪᒋᔭᐅᔪᑦ; 

• ᐊᑦᑕᓇᑦᑕᐃᓕᒪᓂᖅ ᑕᖏᓕᒻᒥ ᐊᕙᑎᒥ; 

ᐊᑦᓱᕈᕐᓇᕐᓂᖏᑦ ᐊᑐᓕᖅᑎᑦᓯᓂᐅᑉ ᐊᑦᑐᐊᔪᑦ ᑕᕝᕙᐅᔪᓄᑦ 
ᒪᓕᒐᕐᓄᑦ ᑐᓐᖓᕕᐅᔪᓄᑦ ᐅᖃᐅᓯᐅᒻᒥᔪᑦ, ᐱᓗᐊᖅᑐᒥᒃ 
ᐊᑦᑐᐊᔪᓄᑦ ᐅᔭᕋᓐᓂᐊᓂᕐᒧᑦ ᐃᑭᕐᒥᓗ ᑲᐃᕗᕐᓂᕐᒧᑦ.  

ᐊᐃᑉᐸᖓ ᐃᓄᐃᑦ ᓯᕗᓕᖅᑏᑦ ᑲᑎᒪᓂᕐᔪᐊᖓᑦ 
ᐅᑭᐅᖅᑕᖅᑐᒥ ᓄᓇᒥᐅᑕᓕᕆᓂᕐᒧᑦ ᐸᕐᓇᑕᐅᓯᒪᔪᖅ, 
ᑲᑎᒪᓂᐅᓛᖅᓱᓂ ᑲᓛᖡᑦ ᓄᓇᖓᓐᓂ 2013-ᒥ, ᑭᓯᐊᓂ 
ᐊᓯᔾᔨᕐᒪᑕ ᒐᕙᒪᐃᑦ ᒫᓐᓇᕈᓗᒃ ᓂᕈᐊᖅᑐᖃᔪᑎᓪᓗᒍ 
ᑭᖑᕙᕆᐊᖅᑕᐅᓯᒪᔪᖅ ᐸᕐᓇᑕᐅᓂᖓ ᐊᐅᓚᓂᐅᔫᑉ.  

ᓯᓚᐅᑉ ᐊᓯᔾᔨᐸᓪᓕᐊᓂᖓ 

ᓯᓚᐅᑉ ᐊᓯᔾᔨᐸᓪᓕᐊᓂᖓ ᓯᕗᓪᓕᐅᑎᔭᐅᓯᒪᓐᖏᓇᖅᑐᖅ 
ᐃᓄᓐᓄᑦ, ᓄᓇᕐᔪᐊᕐᒥᓪᓗ ᐃᑉᐱᓐᓂᐊᒋᔭᐅᑦᓱᓂ, ᑭᓯᐊᓂ 
ᐱᓗᐊᖅᑐᒥᒃ ᐅᑭᐅᖅᑕᖅᑐᒥ ᐃᓅᓯᖏᑦ ᐃᓄᐃᑦ 
ᑐᕋᐃᓐᓇᖅᑐᒥᒃ ᐊᑦᑐᖅᑕᐅᒻᒪᑕ, ᐊᒻᒪᓗ ᐅᑭᐅᖅᑕᖅᑐᖅ 
ᓇᒻᒥᓂᖅ “ᓇᓗᓇᐃᖅᓯᒍᑕᐅᔪᖅ ᓄᓇᕐᔪᐊᕐᒥ ᐊᕙᑎᐅᑉ 
ᖃᓄᐃᓐᓂᖓᓂᒃ. ᐊᐃᓰᓰᒃᑯᑦ ᐊᑑᑎᕙᑦᑐᑦ 
ᕿᒥᕐᕈᔭᐅᓂᑦᑎᓐᓂᒃ ᓄᓇᕐᔪᐊᕐᒥ ᑲᑎᒪᔨᕐᔪᐊᑦ 
ᑐᓐᖓᕕᐅᔪᓄᑦ ᑲᑎᒪᓂᕐᔪᐊᖓᓐᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐅᖃᐅᓯᕆᒋᐊᒃᑲᓐᓂᖅᓱᒍ 
ᐊᑦᓱᕈᕐᓇᖅᑐᒦᓐᓂᕗᑦ.  

ᐃᓚᒋᔭᐅᓪᓗᓂ ᐊᐃᓰᓰᒃᑯᑦ ᑲᓇᑕᒥ ᐱᓕᕆᐊᖓᓐᓄᑦ 
ᑕᒪᑦᓱᒧᖓ ᐃᓱᒫᓘᑕᐅᔪᑦ ᐃᓚᒋᔭᐅᓂᕐᒧᑦ ᑲᓇᑕᒥ ᐃᓄᐃᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑲᑎᒪᔨᕋᓛᖏᓐᓄᑦ ᑲᓇᑕᒥ 
ᐃᓄᐃᑦ ᓯᕗᓪᓕᐅᑎᔭᖏᑦ ᐃᓱᒫᓗᒋᔭᖏᓪᓗ 
ᑐᓴᖅᑕᐅᖁᓪᓗᖏᑦ ᓄᓇᕐᔪᐊᕐᒥ. ᐃᓚᒋᔭᐅᓪᓗᓂ ᑕᕝᕗᖓ 
ᐊᐅᓚᓂᐅᔪᒧᑦ ᑭᒡᒐᖅᑐᐃᔨᐅᓂᖅ ᐊᕙᑎᓕᕆᔨᒃᑯᓐᓄᑦ 
ᑲᓇᑕᒥ ᐃᓚᒋᔭᐅᓂᕐᒧᑦ ᐊᑐᐊᒐᓕᐅᕐᓂᕐᒧᑦ ᑲᑎᒪᓂᐅᔪᓄᑦ 
ᑲᓇᑕᒥ ᐊᐅᕙᔨᒻᒪᕆᖓᓐᓄᑦ ᑭᒡᒐᖅᑐᐃᔨᒧᓪᓗ  ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ. ᐊᐃᓰᓰᒃᑯᑦ ᑲᓇᑕᒥ ᐃᓚᒋᔭᐅᔪᒻᒥᔪᑦ 
ᐊᑐᐊᒐᓕᐅᓂᕐᒧᑦ ᑲᑎᒪᓂᓕᒫᑦᓯᐊᓄᑦ ᐃᓚᖃᖅᓱᑎᒃ 
ᑭᒡᒐᖅᑐᐃᔨᒥᒃ  ᑲᑎᒪᓂᖏᑦᑕ ᓯᕗᕐᖓᓂ ᑭᖑᕐᖓᓂᓗ 
ᑲᑎᒪᖃᑎᒌᑦᑐᑦ 18 (COP18) ᑑᕼᐊᒥ, ᖃᑕᕐ ᓅᕙᐃᕝᕙ 
2012-ᖑᑎᓪᓗᒍ. ᑲᑎᒪᖃᑕᐅᑦᓱᑎᓪᓗ GRID Arendal 
ᐊᒻᒪᓗ ᐊᒥᓱᐊᓗᐃᑦ ᓂᐱᒋᔭᐅᔪᑦ ᐊᐅᓚᓂᕐᒥᒃ 
ᐃᓄᓐᓅᖓᔪᑦ ᐊᑦᓱᕈᕐᓇᕐᓂᖏᑦ ᓵᖓᓐᓅᖓᔪᒐᑦᑎᒍ ᓯᓚᐅᑉ 
ᐊᓯᔾᔨᐸᓪᓕᐊᓂᖓᑕ ᐅᑭᐅᖅᑕᖅᑐᒥ ᕿᑭᖅᑕᓪᓚᐃᑦ 
ᐱᕙᓪᓕᐊᓂᖏᓐᓄᑦ ᑑᕼᐊᒧᑦ.  

ᐊᐃᓰᓰᒃᑯᑦ ᐃᓕᑕᖅᓯᓯᒪᒻᒪᑕ ᑲᔪᓯᔪᒥᒃ ᑭᓐᖒᒪᑦᓯᓂᖓᓐᓂᒃ 
ᐃᓄᐃᑦ ᐃᓚᐅᑎᓂᕐᒧᑦ ᐅᑭᐅᖅᑕᖅᑐᒥ ᓄᓇᕐᔪᐊᕐᒥᓗ 
ᐊᐅᓚᓂᐅᔪᓄᑦ ᐱᖃᓯᐅᑎᑦᓱᑎᒃ ᓄᓇᕐᔪᐊᕐᒥ 
ᑲᑎᒪᔨᕐᔪᐊᖏᑦᑕ ᑐᓐᖓᕕᒋᔭᖏᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓄᓇᕐᔪᐊᕐᒥᓗ ᐱᕈᖅᑐᐃᑦ, 
ᖃᐅᔨᓴᑦᓯᐊᕈᑕᐅᑦᓱᓂ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓱᒻᒪᓯᖏᓪᓗ ᐃᓱᐅᒪᒋᔭᐅᖃᓯᐅᑎᒐᓗᐊᕐᒪᖔᑕ 
ᐃᓚᒍᑦᓯᐅᔾᔭᐅᓗᑎᓪᓗ ᑖᒃᑯᓇᓂ ᐊᐅᓚᓂᐅᔪᓂ. ᐊᐃᓰᓰᒃᑯᑦ 
ᒫᓐᓇ ᐱᓕᕆᐊᖃᖅᑐᑦ ᖃᐅᔨᓴᑦᓯᐊᖅᓱᑎᒃ 2013-2015-ᒧᑦ 
ᕿᒥᕐᕈᓂᐅᔪᒃ ᐊᒻᒪᓗ ᐊᐃᑉᐸᖓᓂ ᑐᓂᒪᓂᖃᕐᓂᐅᔪᖅ 
ᐊᑖᓂ ᑲᐃᔪᑐ ᒪᓕᒐᐅᑉ ᐃᓕᑕᖅᓯᒍᑕᐅᓂᐊᖅᑐᑦ 
ᐊᔾᔨᐅᓐᖏᑦᑐᓂᒃ ᐃᓱᒫᓗᓐᓇᖅᑐᖃᕆᐊᖓ ᐃᓄᐃᑦ 
ᓵᓐᖓᔭᖏᓐᓂᒃ ᓱᖏᐅᑎᓂᕐᒧᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ.  

ᔮᓐᓄᐊᕆ 2013-ᖑᑎᓪᓗᒍ, ᐊᐃᓰᓰᒃᑯᑦ ᑐᓂᓯᔪᔪᑦ 
ᐅᓂᒃᑳᓂᒃ ᑕᐃᔭᐅᔪᓂᒃ ᑭᖑᓪᓕᖅᐹᖅ ᓯᑯᓕᒃ 
ᖃᐅᔨᒪᓂᑐᖃᕐᒥᒃ ᐅᓂᒃᑳᑦ ᓄᓇᕐᔪᐊᕐᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ ᓄᓇᕐᔪᐊᕐᒥ ᐅᑭᐅᖅᑕᖅᑐᓕᕆᓂᕐᒧᑦ. 
ᑭᖑᓪᓕᖅᐹᒥ ᓯᑯ ᐊᐅᓚᓂᖓᑦ ᑐᕌᒐᖃᖅᑐᖅ ᕿᒥᕐᕈᓂᕐᒥᒃ 
ᐊᕙᑎᒥᒃ, ᐆᒪᔪᕐᓂᒃ, ᑕᒪᕐᒥᒃ ᓄᓇᐅᑉ ᖃᓄᐃᓕᖓᓂᖓ 
ᐃᓄᐃᓪᓗ ᓂᕆᐅᒋᔭᐅᔪᓂ ᐊᐅᔭᒃᑯᑦ 
ᓯᑯᖃᑯᑖᓐᓂᖅᐸᐅᓛᕆᐊᖓ.  

ᑕᕆᐅᑉ ᓯᑯᖓ ᖃᐅᔨᒪᔭᐅᒻᒪᑦ ᐱᒻᒪᕆᐅᓂᖓᓂᒃ, 
ᐃᓂᒋᔭᐅᓪᓚᕆᑦᓱᓂᓗ ᐊᔾᔨᒌᓐᖏᑦᑐᓄᑦ ᐆᒪᔪᕐᓄᑦ, 
ᐊᓐᓇᒍᓐᓇᕐᓂᖏᑦ ᑖᒃᑯᐊ ᐆᒪᒧᐃᑦ 
ᐊᑦᑐᐊᓂᖃᑐᐃᓐᓇᕆᐊᖃᕐᒪᑕ ᓯᑯᐃᑦ 
ᖃᓄᐃᓕᖓᓂᖏᓐᓄᑦ, ᐊᒻᒪᓗ ᐊᑦᑐᐊᓂᖏᓐᓄᑦ 

ᐊᓯᔾᔨᕐᓂᖓᓄᑦ ᐅᑭᐅᖅᑕᖅᑑᑉ ᒫᓐᓇ ᐊᑑᑎᔭᐅᔪᑦ. ᑖᓐᓇ 
ᐊᐅᓚᓂᐅᔪᖅ ᒪᕐᕉᓐᓂᒃ ᐃᓗᓕᓪᓗᐊᑕᓕᒃ:  

• ᓴᖅᑮᓂᖅ ᓄᑖᕐᓂᒃ ᖃᐅᔨᒪᓂᐅᔪᓂᒃ ᓄᐊᑦᓯᓂᕐᓗ 
ᑕᕝᕙᐅᔪᓂᒃ ᖃᐅᔨᒪᓂᐅᔪᓂᒃ (ᑕᒪᕐᒥᒃ 
ᖃᐅᔨᒪᔪᕐᔪᐊᓂᒃ ᐱᖅᑯᓯᕐᒥᓪᓗ) ᑕᒫᓂ 
ᐊᑐᖅᑕᐅᓂᐊᖅᑐᓂᒃ ᑐᓴᐅᒪᓗᑎᒃ ᖃᓄᖅᑑᕐᓂᕐᒧᑦ; 
ᐊᒻᒪᓗ 

• ᐊᐅᓚᔾᔭᒋᐊᕐᓂᐊᖅ ᐅᖃᖃᑎᒌᓐᓂᕐᒥᒃ ᐊᑯᕐᖓᓐᓂ 
ᓄᓇᓖᑦ, ᐊᕕᑦᑐᖅᓯᒪᔪᓂ ᑎᒥᐅᔪᑦ ᐊᓯᓪᓗ 
ᐊᐅᓚᑦᓯᓂᕐᒥᒃ ᐊᐅᓚᔾᔭᒋᐊᕈᑎᖃᑐᐃᓐᓇᕆᐊᓖᑦ 
ᐃᓇᑦᓯᒍᑕᐅᓂᐊᖅᑐᑦ ᐊᓐᓇᒍᓐᓇᕐᓂᖏᓐᓄᑦ ᐆᒪᔪᐃ 
ᐃᓗᐊᓂ ᓄᓇᐅᑉ ᐊᒻᒪᓗ ᐃᓄᐃᑦ ᓄᓇᓕᖏᑦᑕ.  

ᐊᔾᔨᒌᓐᖏᑦᑐᑦ ᐆᒪᔪᐃᑦ 
ᐊᐃᓰᓰᒃᑯᑦ ᑲᓇᑕᒥ ᑐᕌᒐᖓᑦ ᑲᔪᓯᓂᖅ 
ᐅᔾᔨᕆᔭᐅᑎᑦᓯᓂᕐᒥᒃ ᓄᓇᕐᔪᐊᕐᒥ ᓄᓇᓕᓐᓂ ᐊᒥᓱᐊᓗᓐᓂᒃ 
ᐃᓱᒫᓘᑕᐅᔪᓂᒃ ᐃᓄᓐᓄᑦ ᐊᑦᑐᐊᔪᑦ ᐅᑭᐅᖅᑕᖅᑐᒥ 
ᐊᔾᔨᒌᓐᖏᑦᑐᓄᑦ ᐆᒪᔪᕐᓄᑦ, ᐊᕙᑎᒧᑦ ᐊᒻᒪᓗ 
ᑲᔪᓯᒍᓐᓇᕐᓂᕐᒧᑦ. ᐊᐃᓰᓰᒃᑯᑦ ᑲᓇᑕᒥ ᑐᓴᒪᐅᑎᑦᓯᔪᑦ 
ᑲᓇᑕᒥ ᐃᓄᓐᖏᓐᓂᒃ ᑖᒃᑯᓇᓐᖓᑦ ᓄᓇᕐᔪᐊᕐᒥ 
ᐱᓇᓱᐊᕐᓂᐅᔪᓂᒃ ᐊᓚᒡᒐᐃᓐᓂᖏᓐᓂᓪᓗ ᐃᓄᐃᑦ 
ᓄᓇᓕᖏᑦᑕ ᓂᐱᖏᓐᓂᒃ ᑐᓴᖅᑕᐅᖁᓪᓗᒋᑦ ᓄᓇᕐᔪᐊᕐᒥ.  

ᐊᐃᓰᓰᒃᑯᑦ ᑲᓇᑕᒥ ᐱᓇᓱᐊᕐᓂᕆᓚᐅᖅᑕᖏᑦ 2012-2013 
ᐅᑯᐊ:  

• ᐊᑐᕐᓂᖅ ᐊᐃᓰᓰᒃᑯᑦ ᓈᓚᑦᑎᐅᒍᓐᓇᕐᓂᖏᓐᓂᒃ 
ᑲᑎᒪᓂᕐᔪᐊᕐᒥ ᐊᔾᔨᒌᓐᖏᑦᑐᓄᑦ ᐆᒪᔪᕐᓄᑦ 
ᐅᔾᔨᕆᔭᐅᑎᑦᓯᓗᑎᒃ ᐊᑦᑐᐃᓂᖓᓐᓂᒃ ᓯᓚᐅᑉ 
ᐊᓯᔾᔨᕐᓂᖓᑕ ᐅᑭᐅᖅᑕᖅᑐᒥ ᐆᒪᔪᕐᓂᒃ 
ᐃᓱᒫᓘᑕᐅᔪᓪᓗ ᐊᑦᑐᐊᒧᑦ ᐅᑭᐅᖅᑕᖅᑐᒥ 
ᓄᓇᒥᐅᑕᕐᓄᑦ; 

• ᐊᑐᕐᓂᖅ ᑲᑎᒪᔨᐅᖃᑕᐅᖏᓐᓇᕐᓂᕐᒥᒃ ᐅᑭᐅᖅᑕᖅᑐᒥ 
ᑲᑎᒪᔨᓄᑦ ᐊᑐᕐᓗᒍ ᐋᖅᑭᓱᖅᑕᐅᑎᓪᓗᒍ ᐃᓱᒻᒪᖅᓯ 
ᐆᒪᔪᕐᓅᖓᔪᓄᑦ ᓯᓚᐅᓪᓗ ᐊᓯᔾᔨᐸᓪᓕᐊᓂᖓᓄᑦ 
ᐃᓱᒫᓘᑕᐅᔪᓄᑦ ᐃᓱᒪᑦᓴᖅᓯᐅᕈᑕᐅᔪᓄᑦ ᑲᑎᒪᔨᓄᑦ; 

• ᐃᓱᒪᒋᖃᓯᐅᑎᓗᒋᑦ ᑐᑭᓯᓂᐊᕐᓂᐅᒋᐊᓖᑦ 
ᐃᓱᒪᑦᓴᖅᓯᐅᕈᑕᐅᒋᐊᓖᓪᓗ ᐊᑦᑐᐊᓂᖃᖅᑐᑦ 
ᐊᑐᓕᖅᑎᑕᐅᓂᖏᓐᓄᑦ ᐃᓛᒃᑰᖅᑐᑦ ᐊᑦᑐᐊᓂᖃᖅᑐᑦ 
ᐊᑐᐃᓐᓇᖃᕐᓂᕐᒧᑦ ᐊᒥᖅᑲᐅᑎᖃᕐᓂᕐᒧᓪᓗ 
ᐅᑭᐅᖅᑕᖅᑐᒥ ᐆᒪᔪᕐᓂᒃ ᑕᐃᒫᒃ 
ᓇᓗᓇᐃᔭᖅᑕᐅᓯᒪᒻᒪᑕ ᓇᒍᔭ ᒪᓕᒐᕐᒥ; ᐊᒻᒪᓗ,  

• ᐃᓄᐃᑦ ᐅᔾᔨᕈᓱᓕᖅᐹᓪᓕᑎᓪᓗᒋᑦ ᐅᑭᐅᖅᑕᖅᑐᒥ 
ᐆᒪᔪᐃᑦ ᐊᔾᔨᒌᓐᖏᓐᓂᖏᓐᓂᒃ ᑲᓇᑕᒥ ᓄᓇᕐᔪᐊᕐᒥᓗ 
ᑐᓴᕋᑦᓴᓕᕆᔨᑎᒍᑦ ᑖᒃᑯᓇᓂᓪᓗᐊᖅ ᑲᑎᒪᓂᐅᔪᓂ.  

ᓱᕈᓐᓇᖅᑐᐃᑦ 
ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ ᑲᓇᑕᒥ 
ᐊᐅᓚᑦᓯᕙᑦᑐᑦ ᐅᑭᐅᖅᑕᖅᑐᒥ ᓱᕈᓐᓇᖅᑐᓕᕆᓂᕐᒥᒃ 
ᑐᕌᒐᖃᖅᓱᑎᒃ ᒥᑭᓪᓕᑎᕆᓂᕐᒥᒃ ᓄᖑᑎᕆᓂᕐᒥᓪᓘᓐᓃᑦ 
ᓱᕈᓐᓇᖅᑐᓂᒃ ᓇᐃᐱᑕᐅᔪᓂᒃ ᐅᑭᐅᖅᑕᖅᑑᑉ ᐊᕙᑖᓂ, 
ᐱᖃᓯᐅᑎᑦᓱᑎᒃ ᐆᒪᔪᕐᓂ ᓂᕿᒋᔭᐅᕙᑦᑐᓂᒃ 
ᓄᓇᖃᖅᑳᖅᓯᒪᔪᓄᑦ. ᐊᐃᓰᓰᒃᑯᑦ ᑲᓇᑕᒥ 
ᑮᓇᐅᔭᖃᖅᑎᑕᐅᕙᒻᒥᔪᑦ ᐱᓕᕆᔾᔪᑎᑦᓴᓂᒃ ᑲᓇᑕᒥ 
ᓄᓇᕐᔪᐊᕐᒥᓗ ᑲᒪᒍᑎᑦᓴᓂᒃ ᓱᕈᓐᓇᖅᑐᓅᖓᔪᓂᒃ 
ᐃᓱᒫᓘᑕᐅᔪᓂᒃ ᐅᑭᐅᖅᑐᒥ:  

• ᐊᐃᓰᓰᒃᑯᑦ ᑲᓇᑕᒥ ᐃᓚᒋᔭᐅᔪᑦ NCP-ᑯᑦ 
ᐊᐅᓚᑦᓯᓂᕐᒧᑦ ᑲᑎᒪᔨᕋᓛᖏᓐᓄᑦ, ᑐᕋᐃᓐᓇᖅᑐᒥᒃ 
ᐃᓚᒋᔭᐅᔪᑦ ᓱᕈᓐᓇᖅᑐᐃᑦ ᖃᐅᔨᓴᖅᑕᐅᓂᖏᓐᓄᑦ 
ᐅᑭᐅᖅᑕᖅᑐᒥ, ᐱᓕᕆᖃᑎᖃᖅᐸᑦᑐᑦ ᐅᑭᐅᖅᑕᖅᑐᒥ 
ᖃᐅᔨᓴᓂᕐᒥᑦᒧ ᕿᒥᕐᕈᓂᕐᒧᓪᓗ ᐊᐅᓚᓂᖓᓐᓄᑦ 
ᐅᑭᐅᖅᑕᖅᑐᒥ ᑲᑎᒪᔩᑦ, ᑭᒡᒐᖅᑐᐃᑦᓱᑎᓪᓗ ᐃᓄᓐᓂᒃ 
ᓄᓇᕐᔪᐊᕐᒥ ᑲᑎᒪᔨᕐᔪᐊᑦ ᐊᕙᑎᓕᕆᔨᖏᓐᓄᑦ 
ᐊᑦᑐᐊᓂᖃᖅᑐᓄᓪᓗ ᑲᑎᒪᓂᐅᔪᓄᑦ.  

• ᐊᐃᓰᓰᒃᑯᑦ ᑲᓇᑕᒥ ᐃᑲᔪᖅᓯᓯᒪᒻᒥᔪᑦ 
ᐃᖅᑲᓇᐃᔮᖑᓂᖏᓐᓂᒃ ᐱᖓᔪᐊᓐᓂ ᑲᓇᑕᒥ 
ᓱᕈᓐᓇᖅᑐᓂᒃ ᕿᒥᕐᕈᓂᕐᒧᑦ ᐅᓂᒃᑳᑦ 
(ᑐᑭᓯᐅᒪᔭᕆᐊᓕᓐᓂᒃ ᐅᓂᒃᑳᑦ ᐊᓚᒡᒐᐃᑦᑐᓂᓪᓗ 
ᐅᓂᒃᑳᑦ).  

• ᐊᐃᓰᓰᒃᑯᑦ ᑲᓇᑕᒥ ᐃᓚᒋᔭᐅᔪᒻᒥᔪᑦ ᑲᓇᑕᒥ 
ᑲᑎᒪᒋᐊᖅᓯᒪᔪᓄᑦ ᒐᕙᒪᖃᐅᑎᒌᑦ ᐊᐃᕙᓂᕐᒧᑦ 
ᑲᑎᒪᔨᕋᓛᖏᓐᓄᑦ (INC 4 and INC 5) 
ᑲᑎᒪᖏᓂᓐᓄᑦ ᒪᓕᒐᖅᑎᒍᑦ ᐊᑦᓱᖏᖅᓯᒪᔪᓄᑦ 
ᐊᖏᖃᑎᒌᒍᑎᒧᑦ ᒨᑯᕆᒨᖓᔪᒧᑦ (ᑕᑯᓗᒍᑦᑕᐅᖅ 
ᐊᑖᓂ “ᒨᑯᕆ”.   

• ᐊᐃᓰᓰᒃᑯᑦ ᑲᓇᑕᒥ ᓇᔫᑎᔪᒧᑦ 8-ᒋᓕᖅᑕᖓᓐᓂᒃ 
ᓱᕈᓐᓇᖅᑐᐃᑦ ᕿᒥᕐᕈᔭᐅᓂᖏᓐᓄᑦ ᑲᑎᒪᔨᕋᓛᑦ 
ᑲᑎᒪᓂᖓᓐᓄᑦ ᑐᓴᖅᑎᑦᓯᑦᓱᑎᓪᓗ ᓱᕈᓐᓇᖅᑐᓂᒃ 
ᕿᒥᕐᕈᔩᑦ ᑲᑎᒪᔨᕋᓛᖏᑦᑕ ᐱᓕᕆᔨᖏᓐᓂᒃ 
ᑎᑎᖅᑲᓂᒃ. 

• ᐊᐃᓰᓰᒃᑯᑦ ᑲᓇᑕᒥ ᐃᑲᔪᖅᓯᓯᒪᒻᒥᔪᑦ ᐅᑭᐅᖅᑕᖅᑐᒥ 
ᑲᑎᒪᔩᑦ ᐱᓕᕆᐊᖏᓐᓄᑦ, ᓇᔫᑎᔪᔪᑦ 26-
ᒋᓕᖅᑕᖓᓐᓂ ᐱᓕᕆᖃᑎᒌᑦ ᑲᑎᒪᓂᖓᑦᑕ ᐊᒻᒪᓗ 
ᑲᔪᓯᒍᓐᓇᖅᑐᓄᑦ ᐅᑭᐅᖅᑕᖅᑐᒥ ᑲᓲᒪᔩᑦ 
ᑲᑎᒪᓂᖓᓐᓂ, ᒫᓐᓇᓗ ᑭᒡᒐᖅᑐᐃᔨᖃᓕᖅᓱᑎᒃ 
SAON-ᑯᑦ ᑲᑎᒪᔨᖏᓐᓂ ᓯᕗᓕᖅᑎᖏᑦᑕ.  

• ᒨᑯᕆ ᑲᒪᒋᔭᐅᕙᑦᑐᖅ ᓯᑯᐊᖅᓯᒪᔪᓂ ᑲᐃᕗᖅᑕᐅᔪᓂ 
ᐊᐳᑎᓂᓗ, ᓇᓗᓇᐃᖅᓯᒐᓱᐊᖅᓱᑎᒃ ᒨᑯᕆᐅᑉ 
ᐃᖏᕐᕋᓂᖏᓐᓂᒃ ᖃᓄᕐᓗ ᐅᑭᐅᖅᑕᖅᑐᒨᖅᐸᒻᒪᖔᑕ, 
ᑲᔪᓯᑎᑕᐅᓯᒪᔪᖅ ᐃᒻᒥᒃᑯᑦ ᑮᓇᐅᔭᖃᖅᑎᑕᐅᑦᓱᑎᒃ 
NCP-ᑯᒃ ᐊᕙᑎᓕᕆᔨᖏᓐᓂᒃ.  



ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ (ᑲᓇᑕ)  

ᒨᑯᕆ 

ᐊᐃᓰᓰᒃᑯᑦ ᐱᓕᕆᖃᑎᖃᖅᐸᑦᑐᑦ ᐊᕙᑎᓕᕆᔨᒃᑯᓐᓂᒃ 
ᑲᓇᑕᒥ ᓄᓇᕐᔪᐊᕐᒥ ᒨᑯᕆᒨᖓᔪᓄᑦ 
ᐱᕙᓪᓕᐊᑎᑦᓯᒍᒪᓪᓗᑎᒃ ᖃᐅᔨᒪᓂᒃᑲᓐᓂᐅᔪᓂᒃ, 
ᐊᑑᑎᔭᐅᔪᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᓪᓗ 
ᐃᓱᒫᓘᑕᐅᔪᓂᒃ ᐊᑦᑐᐊᔪᓂᒃ Hg−ᒧᑦ ᐊᑦᑐᐊᔪᓄᓪᓗ 
ᓄᓇᕐᔪᐊᕐᒥ ᑲᑎᒪᔨᕐᔪᐊᑦ ᐊᕙᑎᓕᕆᔨᖏᓐᓄᑦ 
ᓴᖅᑮᒍᒪᓪᓗᑎᓪᓗ ᑐᑭᓯᓇᕐᓂᖅᓴᓂᒃ ᐊᕙᑎᓕᕿᔨᓂᒃ 
ᑲᓇᑕᒥ ᐃᓄᐃᑦ ᑕᑯᓐᓇᖅᑕᖏᑦᑎᒍᑦ 
ᓯᕗᓪᓕᐅᑎᔭᖏᑦᑎᒍᓪᓗ ᐊᑦᑐᐊᔪᓄᑦ ᓄᓇᕐᔪᐊᕐᒥ ᒫᑯᕆᐅᑉ 
ᓱᕈᓐᓇᕐᓂᖓᓄᑦ.  

ᐊᐃᓰᓰᒃᑯᑦ ᓇᔫᑎᔪᒻᒥᔪᑦ ᑕᓪᓕᒪᖓᓐᓂᒃ ᑲᑎᒪᓂᖓᓐᓄᑦ 
UNEP ᒐᕙᒪᖃᐅᑎᒌᓂ ᐊᐅᕙᔩᑦ ᑲᑎᒪᔨᕋᓛᖏᑦ 
ᐸᕐᓇᐃᖅᓱᑎᒃ ᒪᓕᒐᖅᑎᒍᑦ ᐊᑦᓱᖏᖅᓯᒪᔪᒥᒃ ᒨᑯᕆᒨᖓᔪᒥᒃ 
ᔨᓃᕙᒥ, ᔮᓐᓄᐊᕆ 2013-ᖑᑎᓪᓗᒍ. ᑕᕝᕙᓐᖓᑦ ᐱᔪᔪᑦ 
ᒥᓂᒪᑕ ᑲᑎᒪᓂᕐᔪᐊᕐᒥᒃ ᒨᑯᕆᒨᖓᔪᒥᒃ (ᐊᑦᓯᖅᑕᐅᔪᖅ 
ᓄᓇᓕᕐᔪᐊᓂᒃ ᔮᐸᓃᓯᒃᑯᓐᓂᒃ ᐊᑦᑐᖅᑕᐅᓯᒪᔪᑦ ᐃᓅᓯᖏᑦ 
ᒨᑯᕆᒧᑦ, ᐊᐅᓚᑦᓯᔾᔪᑕᐅᓂᐊᖅᑐᑦ ᒥᑭᓪᓕᑎᕆᒍᑕᐅᓗᑎᓪᓗ 
ᒨᑯᕆᒦᓐᖔᖅᑐᓂᒃ.  

ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐃᓄᐃᑦ 
ᖃᓄᐃᓐᓂᖏᑦ 
2012-2013-ᖑᑎᓪᓗᒍ ᐊᐃᓰᓯᒃᑯᑦ ᑲᓇᑕᒥ ᑲᔪᓯᑎᑦᓯᔪᒻᒪᑕ 
ᖃᑦᓯᒐᓛᓂᒃ ᐊᐅᓚᓂᐅᔪᓂᒃ ᐃᑲᔪᖅᓯᑲᓐᓂᕈᑎᓂᒃ 2010-
2014-ᒧᓄᑦ ᐃᓄᐃᑦ ᓄᓇᕐᔪᐊᕐᒥ ᐋᓐᓂᐊᖅᑐᓕᕆᓂᕐᒧᑦ 
ᐊᐳᓗᖓᐃᔭᐅᑎᖏᓐᓂᒃ ᑲᒪᖃᑎᖃᖅᓱᑎᒃ ᐃᓄᐃᑦ 
ᑕᐱᕇᒃᑯᖏᓐᓂᒃ ᑲᓇᑕᒥ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᓐᓂᒃ 
ᑲᓇᑕᒥ. ᐃᓗᓕᖅᑐᓂᖅᓴᖅ ᐱᕙᓪᓕᐊᓂᖓᑦ 
ᑐᓴᐅᒪᖃᑦᑕᐅᑎᓂᐅᑉ ᐅᐸᓗᐊᖏᔭᐅᑎᖓᑦᑕ ᐊᒻᒪᓗ 
ᐸᕐᓇᑕᐅᓂᖏᑦᑕ ᓱᓇᒃᑯᑏᑦ ᖃᐅᔨᒪᑎᑦᓯᑲᓐᓂᕈᑎᑦᓴᐃᑦ 
ᐃᑲᔪᖅᓯᒍᑕᐅᓗᑎᓪᓗ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐃᓄᐃᑦ 
ᐅᐸᓗᖓᐃᔭᐅᑎᖏᓐᓂᒃ ᓱᓕ ᒫᓐᓇᒧᓄᑦ ᑲᔪᓯᓯᒪᔪᖅ. 
ᐊᐃᓰᓰᒃᑯᑦ ᓇᔫᑎᔪᔪᑦ ᓯᕗᕙᖅᑎᖅᓯᓂᖅ ᐃᓄᐃᑦ 
ᐋᓐᓂᐊᖅᑐᓕᕆᓂᖓᓐᓂᒃ ᑲᑎᒪᓂᕐᒧᑦ ᐸᕐᓇᑕᐅᓯᒪᑦᓱᓂ 
ᐋᓐᓂᐊᖅᑐᓕᕆᔨᒃᑯᓐᓄᑦ ᑲᓇᑕᒥ, ᑐᑭᓯᑲᓐᓂᕈᑕᐅᑦᓱᓂᓗ 
ᐃᓄᐃᑦ ᖃᓄᐃᓐᓂᖏᓐᓂᒃ ᓯᕗᓪᓕᐅᑎᔭᖏᓐᓂᓪᓗ.  

ᐊᐃᓰᓰᒃᑯᑦ ᑲᓇᑕᒥ ᐃᓄᐃᑦ ᑕᐱᕇᒃᑯᓪᓗ ᑲᓇᑕᒥ 
ᑐᓐᖓᓱᑦᑎᑦᓯᔪᔪᑦ ᓄᓇᕐᔪᐊᕐᒥ ᑲᑎᒪᔨᕐᔪᐊᑦ 
ᐅᖃᖅᑎᖓᓐᓂᒃ ᐱᔪᓐᓇᐅᑎᓂᒃ ᓂᕿᓄᑦ 
ᐸᕐᓇᐅᖅᓯᒪᓪᓗᑎᓪᓗ ᑲᑐᔾᔨᖃᑕᐅᓪᓗᑎᒃ ᐅᓂᒃᑲᓂᒃ 
ᐃᓄᐃᑦ ᐱᔪᓐᓇᐅᑎᖏᓪᓗ ᓂᕿᓅᖓᔪᑦ, 
ᓄᑖᕈᕆᐊᕆᑦᓱᑎᓪᓗ ᐅᑭᐅᖅᑕᖅᑐᒥ ᓄᓇᕐᔪᐊᕐᒥ ᐃᓄᐃᑦ 
ᓂᕿᑦᓴᖃᑦᓯᐊᕐᓂᖏᓐᓄᑦ ᐃᓗᓕᕆᔭᐅᔪᓂᒃ, ᐸᕐᓇᑕᐅᑦᓱᓂ 
ᑲᑎᒪᓂᐅᔪᖅ. ᐃᓗᓕᖏᑦ ᑐᑭᓕᐅᖅᑕᐅᔪᔪᑦ ᐃᓄᑦᑎᑐᑦ 
ᐅᓛᓴᒃᑯᑎᑐᓪᓗ, ᐊᒥᖅᐅᑕᐅᑦᓱᓂᓗ ᓄᓇᕐᒧᐊᕐᒥ 
ᑲᑎᒪᔨᕐᔪᐊᑦ ᑲᑎᒪᔨᖏᓐᓄᑦ ᓄᓇᖃᖅᑳᖅᓯᒪᔪᓅᖓᔪᓄᑦ. 
ᒪᐃ 2012-ᖑᑎᓪᓗᒍ ᓂᐅ ᔪᐊᕐᒃ ᓯᑎᒥ. ᐊᐃᓰᓰᒃᑯᑦ ᑲᓇᑕᒥ 
ᑎᑎᕋᕆᐊᓐᖓᖅᓯᒪᒻᒥᔪᑦ ᐊᐅᓚᔾᔭᒋᐊᕈᑎᓂᒃ 
ᓂᕿᑦᓴᖃᑦᓯᐊᕐᓂᕐᒧᑦ ᑭᒡᒐᖅᑐᐃᑦᑎᒃ ᐅᑭᐅᖅᑕᖅᑐᒥᐅᓂᒃ 
UNPFII-ᑯᑦ ᑲᑎᒪᓂᖓᓐᓂ. ᐊᐃᓰᓰᒃᑯᑦ ᑲᓇᑕᒥ 
ᐃᑲᔪᖅᓯᓯᒪᒻᒥᔪᑦ ᑐᓴᕋᑦᓴᖅᑎᒍᑦ ᑐᕌᖓᔪᑦ ᑲᑎᒪᔨᖏᓐᓄᑦ 
ᑲᓇᑕᒥ ᓂᕿᑦᓴᖃᑦᓯᐊᕐᓂᕐᒥᒃ ᕿᒥᕐᕈᔩᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ, ᓂᕆᐅᒋᔭᐅᔪᑦ ᐅᑭᐊᖓᓂ 2013.  

 

 

ᐊᐃᓰᓰᒃᑯᑦ ᑲᓇᑕᒥ ᐊᑐᐃᓐᓇᐅᑎᑦᓯᔪᔪᑦ 
ᐃᖅᑲᓇᐃᔮᕆᓯᒪᔭᒥᓂᒃ ᐃᓄᐃᑦ ᓄᓇᕐᔪᐊᕐᒥ 
ᐋᓐᓂᐊᖅᑐᓕᕆᔨᔾᔪᑎᖏᓐᓄᑦ ᓄᓇᕐᔪᐊᕐᒥ ᑲᑎᒪᔨᓄᑦ 
ᐅᑭᐅᖅᑕᖅᑐᒥ ᐋᓐᓂᐊᖅᑐᓕᕆᓂᕐᒧᑦ (ICCH15) ᐊᒻᒪᓗ, 
ᑭᒡᒐᖅᑐᐃᑦᓱᑎᒃ ᐊᐃᓰᓰᒃᑯᓐᓂᒃ ᐊᓛᔅᑲᒥᒃ, 
ᐊᑐᐃᓐᓇᐅᑎᑦᓯᔪᑦ ᐱᕈᖅᐸᓪᓕᐊᑎᑕᐅᔪᒥᒃ ᑐᓐᖓᕕᑦᓴᓂᒃ 
ᖃᓄᖅ ᐊᑐᐃᓐᓇᖃᕐᕕᑦᓴᐅᒻᒪᖔᖅ ᓂᕿᓂᒃ ᐅᑭᐅᖅᑕᖅᑐᒥ. 
ᐃᓄᐃᑦ ᓄᓇᕐᔪᐊᕐᒥ ᐋᓐᓂᖅᑐᓕᕆᔨᖏᑦ ᓂᕈᐊᖅᑕᐅᓯᒪᔪᑦ 
ᑎᑎᕋᖅᑕᐅᓂᐊᖅᑎᓪᓗᒋᑦ ᓄᓇᕐᔪᐊᕐᒥ ᑐᓴᕋᑦᓴᓂᒃ 
ᓄᓇᕐᔪᐊᑉ ᐅᑭᐅᖅᑕᖅᑐᖓᓂ ᐋᓐᓂᐊᖅᑐᓕᕆᓂᕐᒥᒃ. 
ᐊᐃᓰᓰᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐊᔭᐅᖅᑏᑦ 
ᑲᑎᒪᔨᕋᓛᖏᑦ ᑲᑎᒪᓂᖃᔪᒻᒥᔪᑦ ᑕᐃᑲᓂᑦᓴᐃᓐᓇᖅ, 
ᐊᐃᓰᓰᒃᑯᓪᓗ ᐋᓐᓂᐊᖅᑐᓕᕆᓂᕐᒧᑦ ᑎᑎᕋᖅᓯᒪᔪᖁᑎᖏᑦ 
ᐊᑐᐃᓐᓇᐅᑎᑕᐅᑦᓱᑎᒃ ᑲᑎᒪᓂᕐᒥ. ᐊᐃᓰᓰ ᑲᓇᑕᒃᑯᑦ 
ᐊᐅᓚᑦᓯᖃᑕᐅᔪᔪᑦ ᑲᑎᒪᓂᕐᒥᒃ ICCH15-ᒥ.  

ᐊᐃᓰᓰᒃᑯᑦ ᑲᓇᑕᒥ ᐃᓚᒋᔭᐅᔪᒻᒥᔪᑦ ᐊᑦᑐᐊᔪᓂ ᑲᓇᑕᒥ 
ᐃᓄᐃᑦ ᑲᑎᒪᔨᕋᓛᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐅᑭᐅᖅᑕᖅᑐᒥ ᐃᓄᓐᓂᒃ ᖃᐅᔨᒪᔪᒻᒪᕆᐅᔪᑦ ᑲᑎᒪᓂᖏᓐᓂ. 
ᐊᐃᓰᓰᒃᑯᑦ ᐃᓚᒋᔭᐅᓪᓚᕆᔪᔪᑦ ᐸᕐᓇᑕᐅᑎᓪᓗᒍ ᐊᒡᒋᖅᑐᖅ 
ᑲᓇᑕᒥ ᐃᑦᓯᕙᐅᑕᖃᕐᓂᖓᑦ ᐅᑭᐅᖅᑕᖅᑐᒥ ᑲᑎᒪᔩᑦ 
2013-ᒥᒃ 2015-ᒧᓄᑦ ᑎᑎᕋᕆᐊᓐᖓᖅᓯᒪᔪᓪᓗ 
ᓯᕗᓪᓕᐅᑎᔭᐅᔪᑦ ᐊᓚᒡᒐᐃᑎᑦᓯᔪᑦ ᐱᒻᒪᕆᐅᓂᖏᓐᓂᒃ 
ᑲᔪᓯᓂᖓᑦᑕ ᐋᓐᓂᐊᖅᑐᓕᕆᓂᐅᑉ ᓄᓇᕐᔪᐊᑉ 
ᐅᑭᐅᖅᑕᖅᑐᖓᓂ.  

 

ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓐᖏᑦᓯᐊᕐᓂᕐᒧᓪᓗ 
ᐃᓱᒫᓘᑎᖏᑦ ᓯᕗᕙᖅᓯᒪᒻᒥᔪᑦ ᐃᓗᓕᖏᓐᓂ ᐊᓯᖏᑦᑕ 
ᐊᐃᓰᓰᒃᑯᑦ ᐊᐅᓚᓂᖏᑦᑕ. ᐱᖃᓯᐅᑎᔪᖅ ᐆᒪᔪᐃᑦ 
ᐊᔾᔨᒌᓐᖏᓐᓂᖏᑦ ᐊᐃᓰᓯᒃᑯᑦ ᑲᓇᑕᒥ ᐃᓚᓂᖓᑦᑎᒍᑦ 
ᑲᑎᒪᓂᕐᔪᐊᕐᒧᑦ ᐆᒪᔪᕐᓅᖓᔪᓄᑦ. ᐊᐃᓰᓰᒃᑯᑦ 
ᐃᓚᒋᔭᐅᓂᖏᑦ ᑲᔪᓯᒍᓐᓇᖅᑐᓄᑦ ᐆᒪᔪᕐᓄᑦ 
ᐃᓱᒫᓘᑕᐅᔪᓄᑦ ᐊᐃᑦᑑᑕᐅᓯᒪᒻᒥᔪᑦ, ᑐᕋᐃᓐᓇᖅᑐᒥᒃ 
ᑲᓲᒪᓂᖃᕐᒪᑕ  ᐅᑭᐅᖅᑕᖅᑐᒥ ᓂᕿᑦᓴᖃᑦᓯᐊᕐᓂᕐᒧᑦ. 
ᐊᑦᓱᕉᑕᐅᖏᓐᓇᖅᑐᑦ ᐃᓄᐃᑦ ᓂᕿᑦᓴᖃᑦᓯᐊᕐᓂᖏᑦ ᐊᒻᒪᓗ 
ᐃᓄᐃᑦ ᐋᓐᓂᐊᖅᑐᓕᕆᔭᐅᓂᖏᑦ ᐱᖃᓯᐅᑎᑦᓱᓂ 
ᐃᖅᑲᓇᐃᔮᖑᔪᖅ ᒥᑭᓪᓕᑎᕆᓂᕐᒧᑦ ᓱᕈᓐᓇᖅᑐᓂᒃ 
ᐅᑭᐅᖅᑕᖅᑑᑉ ᐊᕙᑎᖓᓐᓅᖅᑲᖅᑕᐅᔪᓂᒃ ᐊᑑᑎᓂᒃᑯᑦ 
ᓄᓇᕐᔪᐊᕐᒨᖓᔪᓂᒃ ᐊᖏᖃᑎᒌᒍᑎᓂᒃ, ᓲᕐᓗ ᓯᑖᒃᕼᐆᓪᒻᒥ 
ᑲᑎᒪᓂᕐᔪᐊᕐᒥᒃ ᓱᕈᓐᓇᖅᑐᓅᖓᔪᓄᑦ, ᐊᐃᕙᖃᑎᖃᕐᓂᕐᓗ 
ᓄᓇᕐᔪᐊᕐᒥ ᐊᖏᖃᑎᒌᒍᑎᒥᒃ ᒨᑯᕆᒨᖓᔪᒥᒃ ᐊᑖᓂ UNEP 
(ᐃᓱᓕᑦᓯᓯᒪᓕᖅᑐᑦ ᐊᑐᓕᖅᑕᐅᑎᓪᓗᒍ “ᒥᓇᒥᑕ 
ᑲᑎᒪᓂᕐᔪᐊᖅ ᒨᑯᕆᒨᖓᔪᖅ ᔮᓐᓄᐊᕆ 2013-ᖑᑎᓪᓗᒍ).  

ᐋᑎᒃ ᓂᐊᑦ 
ᐋᑎᒃᓂᐊᑦᑯᑦ ᑲᓲᒪᖃᑎᒌᓐᓂᐅᕗᑦ ᑐᑦᑕᕐᕕᐅᔪᓄᑦ 
ᖃᐅᔨᓴᕐᓂᒻᒪᕆᐅᔪᓄᑦ ᐊᑦᑐᐃᓂᐅᔪᓄᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᓄᑖᕈᖅᑎᑕᐅᕙᓪᓕᓂᖓᓄᑦ 
ᓯᔾᔭᕐᒥᐅᑕᓕᕆᔨᒃᑯᑦ ᑲᓇᑕᒥ. ᐊᐃᓰᓰᒃᑯᑦ ᑭᒡᒐᖅᑐᖅᑕᐅᔪᑦ 
ᐋᑎᒃᓂᐊᑦᑯᑦ ᖃᐅᔨᓴᕐᓂᕐᒧᑦ ᐊᐅᓚᓂᕐᒧᑦ ᑲᑎᒪᔨᕋᓛᖏᓐᓂ, 
ᐊᒻᒪᓗ, ᐋᑎᒃᓂᐊᑦᑯᑦ ᑲᑎᒪᔨᖏᓐᓂ. 2012-ᖑᑎᓪᓗᒍ, 
ᐊᐃᓰᓰᒃᑯᑦ ᑲᒪᒋᔭᖃᔪᔪᑦ ᐱᒻᒪᕆᐊᓕᒻᒥᒃ ᐸᕐᓇᓂᕐᒧᑦ 
ᐃᑲᔪᖅᓯᓂᕐᒧᓪᓗ ᓄᓇᕐᔪᐊᕐᒥ ᐅᑭᐅᖅᑕᖅᑑᑉ ᐊᕐᕌᒍᖓᓄᑦ. 

ᖃᐅᔨᒪᓂᕐᒥᒃ ᐊᐅᓚᔾᔭᒋᐊᕐᓂᕐᒧᑦ ᑲᑎᒪᓂᕐᔪᐊᕐᒥ ᒪᓐᑐᕆᐊ 
ᑲᓇᑕᒥ, (ᐃᑉᐳᕉᓪ 2012). ᑲᑎᒪᓂᕐᔪᐊᖅ ᐊᑦᓱᕉᑎᖃᔪᒧᖅ 
ᐃᓄᐃᑦ ᖃᓄᐃᓕᖓᓂᖏᓐᓂᒃ ᐅᑭᖅᑕᖅᑐᒥ ᖃᐅᔨᓴᕐᓂᕐᒧᑦ 
ᓯᕗᓪᓕᖅᐹᒥ. ᐊᐃᓰᓯᒃᑯᑦ ᑲᑎᒪᔨᐅᖃᑕᐅᔪᑦ ᓄᓇᕐᔪᐊᕐᒥ 
ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ ᑲᑎᒪᔨᖃᑕᐅᒋᓪᓗᑎᓪᓗ 
ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕐᒥᒃ ᑕᐅᖅᓰᖃᑦᑕᖅᑐᓄᑦ. 
ᐊᐃᓰᓰᒃᑯᑦ ᐃᓚᒋᔭᐅᓯᒪᔪᑦ ᒪᑐᐃᖅᑕᐅᑎᓪᓗᒋᑦ 
ᖃᓄᐃᑦᑐᑐᐃᓐᓇᐃᑦ ᐊᐅᓚᓂᐅᔪᑦ, ᐃᓕᓐᓂᐊᕐᓂᐅᔪᑦ 
ᑲᑎᒪᓂᐅᔪᓂᓗ.  

ᐊᐃᓰᓯᒃᑯᑦ ᐃᓚᒋᔭᐅᓂᖓᑦ ᐋᑎᒃᓂᐊᑦᑯᑦ ᑐᑭᓯᓂᐊᕐᓂᕐᒧᑦ 
ᑲᑎᒪᓂᖓᓄᑦ ᕚᓐᑰᕙᒥ (ᑏᓴᕝᕙ 2012) 
ᐊᑑᑎᖃᑦᓯᐊᔪᒻᒥᔪᖅ ᐸᕐᓇᓂᕐᒨᖓᔪᓄᑦ ᐊᒻᒪᓗ 
ᐃᓚᐅᑎᓐᓂᖏᓐᓄᑦ ᐃᓄᐃᑦ ᑲᑐᔾᔨᖃᑕᐅᔪᑦ ᑲᑎᒪᓂᕐᒥ.  

ᐃᓗᓕᖏᑦ ᐸᕐᓇᑕᐅᓂᖏᓪᓗ ᑭᖑᓪᓕᕐᒥ ᐅᑭᐅᖅᑕᖅᑐᒥ 
ᐊᓯᔾᔨᓂᕐᒥᒃ ᕿᒥᕐᕈᓂᕐᒧᑦ ᐊᐅᓚᔾᔭᒋᐊᕈᑎᑦᓯᐊᕙᐅᕗᖅ 
ᐊᐃᓰᓯᒃᑯᓐᓄᑦ ᐃᑲᔪᖅᓯᒍᑕᐅᑦᓱᓂ ᐊᐅᓚᓂᕐᒥᒃ.  

ᐊᐃᓰᓰᒃᑯᑦ ᑲᓇᑕᒥ ᑐᑭᓕᐅᕆᖃᑦᑕᖅᓯᒪᔪᑦ ᐅᑭᐅᖅᑕᖅᑐᒥ 
ᑐᑭᓯᓂᐊᖅᑕᐅᔪᓂᒃ ᐊᑐᐊᒐᖅᑎᒍᑦ ᑲᓇᑕᒥ ᓄᓇᕐᔪᐊᕐᒥ 
ᐅᑭᐅᖅᑕᖅᑐᒨᖓᔪᓂᒃ ᓄᓇᕐᔪᐊᒧᓪᓗ. ᑕᒪᓐᓇ 
ᑐᓴᐅᒪᔭᐅᓂᖅ ᑲᔪᓯᔪᖅ ᐊᐃᓰᓰᒃᑯᑦ ᐱᓕᕆᓂᖏᑦᑎᒍᑦ 
ᓄᓇᕐᔪᐊᕐᒥ ᑲᑎᒪᔨᕐᔪᐊᖏᑦᑎᒍᑦ ᓄᓇᖃᖅᑳᖅᓯᒪᔪᑦ 
ᐃᓱᒫᓘᑎᖏᓐᓂᒃ, ᐅᑭᐅᖅᑕᖅᑐᒥ ᓯᓚᐅᑉ ᐊᑦᑐᐃᓂᖓᓂᒃ 
ᖃᐅᔨᓴᕐᓂᖅ, ᓯᓚᐅᑉ ᐊᓯᔾᔨᐸᓪᓕᐊᓂᖓ ᓱᕈᓐᓇᖅᑐᐃᓪᓗ 
ᑲᔪᓯᑎᑕᐅᔪᑦ NCP-ᑯᑎᒍᑦ, ᐅᑭᐅᖅᑕᖅᑐᒥ ᑲᑎᒪᔨᑎᒍᑦ 
ᐊᒻᒪᓗ ᓯᑖᒃᕼᐅᒻᒥ ᑲᑎᒪᓂᕐᔪᐊᕐᒥᒃ ᐱᓕᕆᐊᖑᓯᒪᔪᑦ 
ᐊᓯᖏᓪᓗ. 

ᐃᓚᒍᑦᓯᐅᔾᔨᓂᖅ ᑐᑭᓕᐅᕆᓂᕐᓗ ᐋᑎᒃᓂᐊᑦᑯᑦ ᑐᑭᓯᓂᐊᖅᓯᒪᔭᖏᓐᓂᒃ ᑲᔪᓯᓂᖃᖅᑐᓄᑦ ᓄᓇᓕᓐᓄᑦ ᐊᒻᒪᓗ 
ᑲᓇᑕᒥ ᓄᓇᕐᔪᐊᕐᒥᓗ ᐊᑐᐊᒐᓕᐅᕐᓂᖅ ᖃᓄᖅᑑᕈᑎᖃᕐᓂᕐᓗ 
ᐊᐃᓰᓰᒃᑯᑦ ᑲᓇᑕᒥ, ᑲᑐᔾᔨᖃᑎᖃᖅᓱᑎᒃ ᓯᓚᑦᑐᓴᕐᕕᔾᔪᐊᖓᓂᒃ ᐃᐅᓪᕘᑕ ᐊᒻᒪᓗ ᑐᕆᐊᓐᑦ ᓯᓚᑦᑐᓴᕐᕕᔾᔪᐊᖓᓂᒃ ᑲᒪᕙᓪᓕᐊᔪᑦ 
ᐊᖅᑯᑎᑦᓴᓂᒃ ᖁᐅᔨᓴᕈᑕᐅᔪᓂᓪᓗ ᐃᑲᔪᕈᑕᐅᓂᐊᖅᑐᓂᒃ ᓇᓗᓇᐃᔭᐃᓗᑎᒃ ᐊᑐᖅᑕᐅᓂᖏᓐᓂᒃ ᐋᑎᒃᓂᐊᑦᑯᑦ ᖃᐅᔨᒪᓂᖏᑦᑕ 
ᖃᓄᖅᑑᕐᓂᕐᒨᖓᔪᓄᑦ. ᑕᒪᓐᓇ ᐊᐅᓚᓂᐅᔫᑉ ᑐᕌᒐᕆᔭᖓ ᑐᑭᓯᑲᓐᓂᕐᓂᖅ ᓂᕆᐅᓐᓂᖃᕋᓱᐊᕐᓂᕐᓗ ᖃᓄᐃᓕᖓᓂᐊᕐᒪᖔᑕ 
ᑭᓯᓂᐊᖅᑎᓃᓐᖔᖅᑐᑦ ᐊᑦᑐᐃᓂᖃᕐᓂᖅᒑᐹᒥᖏᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᓂᕐᒧᓪᓗ ᐊᑐᐊᒐᕐᒥᒃ ᐅᑭᐅᖅᑕᖅᑐᒥ. 
ᑕᕝᕘᓇ ᐊᐅᓚᓂᐅᔪᒃᑯᑦ ᐋᑎᒃᓂᐊᑦᑯᑦ ᐃᑲᔪᖅᑐᖅᑕᐅᔪᑦ ᐱᕙᓪᓕᐊᓂᑎᑕᐅᓂᖏᑦᑎᒍᑦ ᐅᑭᐅᖅᑕᖅᑐᒥ ᓄᓇᕐᔪᐊᕐᒥ ᐃᓄᐃᑦ 
ᓇᓗᓇᐃᖅᓯᓂᖓᑦ ᓄᓇᒥᐅᑕᐃᑦ ᐱᕙᓪᓕᐊᓂᖏᓐᓄᑦ ᑐᓐᖓᕕᐅᔪᓂᒃ ᐃᓄᐃᑦ ᓄᓇᖓᓐᓂ.  

ᐊᐃᓰᓰᒃᑯᑦ ᐋᖅᑭᓱᖅᓯᒪᓂᖓᑦ 

ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ 
ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ ᐱᕈᖅᐸᓪᓕᐊᓯᒪᔪᐹᓗᐃᑦ 
ᑕᒪᐃᓐᖓᓂᑦ ᓴᖅᑭᓚᐅᖅᓯᒪᒻᒪᑕ  1977-ᒥ. 
ᑭᒡᒐᖅᑐᐃᔪᑦ ᒥᑦᓵᓃᑦᑐᓂᒃ 160,000 ᐃᓄᐃᑦ ᓄᓇᖃᖅᑐᑦ 
ᐊᓛᔅᑲᒥ, ᑲᓇᑕᒥ, ᑲᓛᖡᑦ ᓄᓇᖓᓐᓂ ᐊᒻᒪᓗ ᑦᓱᑦᑯᑦᑕᒥ, 
ᑎᒥᐅᔪᖅ ᖃᐅᔨᓴᑦᓯᐊᖅᑐᖅ ᐃᓄᐃᑦ ᐱᔪᒪᔭᕆᔭᖏᓐᓂᒃ 
ᐃᓱᒫᓘᑎᖏᓐᓂᓪᓗ ᐃᓯᒪᒋᔭᐅᔪᓂᒃ ᓄᓇᕐᔪᐊᕐᒥ. 
ᐃᑲᔪᖅᓯᓂᖅ ᑕᒪᑦᓱᒥᖓ, ᐊᐃᓰᓰᒃᑯᑦ ᑎᒍᒥᐊᖅᑐᑦ 
ᑐᑭᓯᓂᐊᕐᓂᕐᒥᒃ. II-ᒥᒃ ᓄᓇᕐᔪᐊᕐᒥ ᑲᑎᒪᔨᕐᔪᐊᓂ.  

ᓂᕆᐅᒋᔭᐅᔪᑦ ᖃᐅᔨᒪᓕᑕᐅᔪᑦ ᐊᐃᓰᓰᒃᑯᑦ ᓂᕆᐅᒋᔭᖏᑦ 
ᐃᓄᐃᑦ - ᐊᑦᓱᕉᑎᖃᕐᓂᖅ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ 
ᓄᓇᑦᑎᓐᓂᒃ ᓂᐱᖃᕐᓗᑕᓗ ᐊᑕᐅᓯᐅᖃᑎᒌᓐᓂᕐᒥᒃ 
ᐃᓱᒫᓗᑕᐅᔪᓄᑦ ᐃᓘᓐᓇᑎᓐᓄᑦ. ᐊᐃᓰᓰᒃᑯᑎᒍᑦ, 
ᑲᑎᓯᒪᔭᕗᑦ ᐆᒻᒪᕆᓐᓂᕗᑦ ᐱᔪᓐᓇᕐᓂᕗᓪᓗ ᓴᐳᔾᔨᓂᕐᒧᑦ 
ᖃᐅᔨᒪᔭᐅᑎᑦᓯᓂᕐᒧᓪᓗ ᐃᓄᐃᑦ ᐃᓅᓯᖓᓐᓂᒃ.  

ᑐᕌᒐᓪᓗᐊᑕᐅᔪᑦ ᐊᐃᓰᓰᒃᑯᓐᓄᑦ ᐅᑯᐊ:  

• ᓴᓐᖏᓕᖅᐹᓪᓕᑎᑦᓯᓂᖅ ᐊᑕᐅᓯᐅᖃᑎᒌᓐᓂᖓᓂᒃ 
ᐃᓄᐃᑦ ᓄᓇᕐᔪᐊᑉ ᐅᑭᐅᖅᑕᑐᖓᓂ 

• ᖃᐅᔨᒪᔭᐅᑎᑦᓯᓂᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᐱᔪᒪᔭᕆᔭᖏᓐᓂᓪᓗ ᓄᓇᕐᔪᐊᕐᒥ 

• ᐱᕙᓪᓕᐊᑎᑦᓯᓂᖅ ᐃᓇᑦᓯᓂᕐᓗ ᐊᑯᓃᖅᑐᒨᖓᔪᓄᑦ 
ᐊᑐᐊᒐᕐᓂᒃ ᓴᐳᔾᔨᒍᑕᐅᔪᓂᒃ ᐅᑭᐅᖅᑕᖅᑑᑉ 
ᐊᕙᑎᖓᓂᒃ 

• ᕿᓂᕐᓂᖅ ᐊᑕᖏᖅᑐᒥᒃ ᐃᓚᐅᑎᓐᓂᓕᒻᒥᓪᓗ 
ᑲᑐᔾᔨᖃᑎᒌᓐᓂᕐᒥᒃ ᒐᕙᒪᑎᒍᑦ, ᖃᑭᒪᓇᓱᐊᕐᓂᒃᑯᑦ 
ᐊᒻᒪᓗ ᐃᓅᓯᐅᑉ ᐱᕙᓪᓕᐊᓂᖓᒍᑦ ᓄᓇᕐᔪᐊᑉ 
ᐅᑭᐅᖅᑕᖅᑐᖓᓂ.  

ᐊᐃᓰᓰᒃᑯᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᕐᔪᐊᖃᖅᐸᑉᐳᑦ 
ᐊᕐᕌᒍᐃᑦ ᓯᑕᒪᑦ ᐊᓂᒍᑐᐊᕋᐃᒻᒪᑕ. ᑲᑎᒪᓂᕐᔪᐊᖅ 
ᐃᓄᓐᓄᑦ ᑲᑎᒪᒋᐊᕐᕕᐅᕙᑦᑉᐳᖅ ᓄᓇᕐᔪᐊᑉ 
ᐅᑭᐅᖅᑕᖅᑐᖓᓂᒃ ᓂᕈᐊᕆᐊᖅᑐᖅᓱᑎᒃ ᐃᑦᓯᕙᐅᑕᕐᒥᒃ 
ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᓐᓂᒃ, ᓴᖅᑮᓪᓗᑎᒃ 
ᐊᑐᐊᒐᕐᓂᒃ ᐊᑐᓕᖅᓱᑎᓪᓗ ᐱᖁᔨᕗᖔᕈᑎᓂᒃ 
ᖃᐅᔨᒪᓕᑕᐅᔪᓂᒃ ᐊᐅᓚᓂᐅᔪᓂᒃ ᑎᒥᐅᔪᒧᑦ ᐊᒡᒋᖅᑐᒧᑦ 
ᑲᑎᒪᔨᐅᓂᐅᕕᐅᓂᐊᖅᑐᒧᑦ. ᑲᑎᒪᓂᕐᔪᐊᖅ ᑐᓐᖓᕕᐅᕗᖅ 
ᑎᒥᐅᔪᒧᑦ ᑐᓴᐅᒪᖃᑦᑕᐅᑎᓂᐅᑦᓱᓂ, ᖃᓄᖅᑑᖃᑎᒌᑦᓱᑎᒃ 
ᐃᓱᒫᓘᑎᒋᔭᒥᓐᓂᒃ, ᐊᐃᕙᐅᑎᖃᖅᓱᑎᒃ ᐃᓱᒫᓘᑕᐅᔪᓂᒃ 
ᓴᓐᖏᓕᖅᐹᓪᓕᑎᑦᓯᓂᕐᒧᓪᓗ ᑲᓲᒪᓂᖓᓐᓂᒃ ᐃᓄᓕᒫᑦᓯᐊᑦ. 
ᑭᖑᓪᓕᕐᒥ ᑲᑎᒪᓂᕐᔪᐊᖃᓛᖅᑐᖅ ᑲᓇᑕᒥ 2014. 

ᐊᐃᓰᓰᒃᑯᑦ ᓄᓇᕐᔪᐊᕐᒥ ᑲᑎᒪᔨᐅᕕᖓᑦ ᐃᑦᓯᕙᐅᑕᖃᖅᑐᖅ. 
ᐊᑐᓂᑦ ᑲᑎᒪᔨᐅᖃᑕᐅᔪᑦ ᓄᓇᓕᕐᔪᐊᑦ ᓄᓇᓕᕐᔪᐊᕐᒥᓂ 
ᐊᓪᓚᕝᕕᖃᖅᐸᑦᑐᑦ ᖃᐅᔨᒪᓕᑕᖃᖅᓱᑎᒃ ᐊᖓᔪᖅᑳᒻᒥᓂᒃ.   

ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ ᑲᓇᑕᒥ  
ᐊᐃᓰᓯᒃᑯᑦ ᑲᓇᑕᒥ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑎᒥᐅᔪᑦ 
ᓯᕗᓕᖅᑎᖃᖅᓱᑎᒃ ᑲᑎᒪᔨᓂᒃ ᐱᓯᒪᑦᓱᑎᒃ 
ᓂᕈᐊᖅᑕᐅᓯᒪᔪᓂᒃ ᓯᕗᓕᖅᑎᓂᒃ ᓯᑕᒪᓂᒃ 
ᓄᓇᑖᕐᕕᐅᓯᒪᔪᓂ. ᐃᓄᕕᐊᓗᐃᑦ, ᓄᓇᕗᑦ, ᓄᓇᕕᒃ, 
ᐊᒻᒪᓗ ᓄᓇᑦᓯᐊᕗᑦ. ᓄᓇᑖᕐᕕᐅᓯᒪᔪᑦ ᓄᓇᐃᑦ 
ᐊᑐᐃᓐᓇᐅᑎᑦᓯᒻᒪᑕ ᑮᓇᐅᔭᓪᓗᐊᑕᕐᓂᒃ. ᑭᓯᐊᓂᓕ, 
ᐱᕈᖅᓴᐃᓂᖅ ᐃᑲᔪᖅᓯᑲᓐᓂᕈᑎᑦᓴᓂᒃ ᐊᑑᑎᖃᓪᓚᕆᑦᑐᖅ 
ᐊᐃᓰᓰᒃᑯᓐᓄᑦ ᐃᖏᕐᕋᑦᓯᐊᕐᓂᐊᕈᑎᒃ ᑎᑭᑦᓱᒪᔭᖏᓐᓄᑦ 
ᐊᐃᓰᓰᒃᑯᑦ ᑲᓇᑕᒥ ᐊᑐᓕᖅᑎᑦᓯᓗᑎᓪᓗ 
ᐊᐅᓚᔾᔭᒍᒪᔭᒥᓐᓂᒃ. ᐊᐃᓰᓰᒃᑯᑦ ᑲᓇᑕᒥ ᖁᔭᓕᓪᓚᕆᑦᑐᑦ 
ᐊᐃᑦᑑᑕᐅᕙᑦᑐᓂᒃ ᐱᓚᐅᖅᑕᒥᓂᒃ 2011-2012-ᖑᑎᓪᓗᒍ 
ᐱᑕᖃᕐᓂᖏᑉᐸᑕ ᐊᕐᕌᓂ ᑲᔪᓯᑎᓚᐅᖅᑕᖏᑦ 
ᑲᔪᓯᒐᔭᓚᐅᓐᖏᑦᑐᑦ. ᐊᐃᑦᓱᑐᐃᓯᒪᔪᑦ ᓇᓂᔭᐅᑦᓴᐅᔪᑦ 
ᒪᑉᐱᖅᑐᒐᖅ 17-ᒥ.  

ᐊᐃᓰᓰᒃᑯᑦ ᑲᓇᑕᒥ ᑐᕌᒐᖏᑦ 
ᑎᑭᑦᓱᒪᔭᖏᓪᓗ 

ᐊᐅᓚᓂᖏᑦ ᐊᐃᓰᓰᒃᑯᑦ ᑲᓇᑕᒥ ᑐᕌᒐᖃᖅᑐᑦ ᐅᑯᓇᓐᖓᑦ 
ᐃᓘᓐᓈᒍᑦ ᑐᕌᒐᐅᔪᓂᒃ ᑎᑭᑦᓱᒪᔭᐅᔪᓂᓪᓗ:  

• ᔭᒐᑦᑎᑦᓯᑦᑕᐃᓕᒪᓂᖅ ᖃᐅᔨᒪᔭᐅᑎᑦᓯᓂᕐᓗ 
ᐊᑕᐅᓯᐅᖃᑎᒌᓐᓂᖏᓐᓂᒃ ᐃᓄᐃᑦ ᐃᓗᐊᓂ 
ᓄᓇᕐᔪᐊᑉ ᐅᑭᐅᖅᑕᖅᑐᖓᑕ ᐃᑲᔪᕐᓗᑎᓪᓗ ᑲᓇᑕᒥ 
ᐃᓄᖏᓐᓂᒃ ᐅᖃᐅᓯᖃᖅᑎᓪᓗᒋᑦ ᐃᓄᓐᓂᒃ 
ᐅᓛᓴᒃᑯᓐᓂ, ᐊᓛᔅᑲᒥ, ᑲᓛᖡᑦ ᓄᓇᖓᓐᓂ 
ᓄᓇᕐᔪᐊᕐᒨᖓᔪᓄᑦ; 

• ᑭᒡᒐᖅᑐᐃᓂᖅ ᑲᓇᑕᒥ ᐃᓄᓐᓂᒃ ᐃᓱᒪᒋᔭᐅᔪᓂᒃ 
ᓯᕗᓕᐅᖅᑏᑦ ᑲᑎᒪᔨᕋᓛᖏᓐᓄᑦ ᐊᐃᓰᓰᒃᑯᓐᓄᑦ 
ᐊᑐᓕᖅᑎᑕᐅᓂᐊᖅᑎᓪᓗᒋᑦ, ᑲᓇᑕᒥ, ᐱᖁᔨᕗᖔᕈᑏᑦ 
ᐱᓯᒪᔪᑦ ᑲᑎᒪᓂᕐᔪᐊᖏᓐᓂᒃ ᐊᐃᓰᓰᒃᑯᑦ; 

• ᑭᒡᒐᖅᑐᐃᓂᖅ ᐱᔪᒪᔭᕆᔭᖏᓐᓂᒃ ᑲᓇᑕᒥ ᐃᓄᖏᑦᑕ 
ᐊᖅᒻᑯᑎᖃᕐᓗᑎᒃ ᑲᓇᑕᒥ ᑎᒥᖁᑎᑦᑎᓐᓂᒃ, ᐃᓄᐃᑦ 
ᑕᐱᕇᑦ ᑲᓇᑕᒥ ᐊᒻᒪᓗ ᓄᓇᑖᕈᑎᒋᓯᒪᔭᑦᑎᒍᑦ 
ᑎᒥᐅᔪᖅᑎᒍᑦ ᐃᓱᒫᓘᑕᐅᔪᓄᑦ ᓄᓇᕐᔪᐊᕐᒧᑦ;  

• ᑲᑐᔾᔨᖃᑎᖃᕐᓂᖅ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓐᓂᒃ 
ᖃᓄᐃᓕᖓᓂᖏᓐᓄᑦ ᑲᓇᑕᒥ ᐃᓄᐃᑦ 
ᓄᓇᕐᔪᐊᕐᒨᖓᔪᓄᑦ; 

• ᑐᑭᒧᐊᑦᑎᓯᓂᖅ ᐊᐅᓚᑦᓯᓂᕐᓗ ᑲᑐᔾᔨᖃᑎᒌᓐᓂᕐᒥᒃ 
ᐊᑯᕐᖓᓐᓂ ᐃᓄᐃᑦ ᓄᓇᑖᖅᓯᒪᔪᑦ ᑎᒥᐅᔪᑦ 
ᓄᓇᕐᔪᐊᕐᒨᖓᔪᓄᑦ; 

• ᐊᐅᓚᑦᓯᔨᓂᐅᖅ, ᑐᒧᑭᐊᑦᑎᓯᖃᑎᒋᓗᒋᑦ ᐃᓄᐃᑦ 
ᑕᐱᕇᑦ ᑲᓇᑕᒥ, ᖃᐅᔨᒪᔭᐅᑎᑦᓱᓂᒃᑯᑦ 
ᑲᑐᔾᔨᖃᑎᒌᓐᓂᖓᓂᒃ ᑲᓇᑕᒥ ᐃᓄᐃᑦ, ᐃᓄᐃᑦ 
ᐅᓛᒃᑯᓐᓂᒃ, ᐊᓛᔅᑲᒥᒃ ᐊᒻᒪᓗ ᑲᓛᖡᑦ ᓄᓇᖓᓐᓂᒃ; 

• ᐊᐅᓚᔾᔭᒋᐊᕈᑎᖃᕐᓂᖅ ᐱᕕᖃᒃᑲᓐᓂᖁᓪᓗᒋᑦ 
ᑲᓇᑕᒥᐅᑦ ᐃᓄᖏᑦ ᐊᐅᓚᑦᓯᓂᕐᒥᒃ ᓄᓇᕐᔪᐊᕐᒥ 
ᐱᔪᓐᓇᐅᑎᓂᒃ ᐊᒻᒪᓗ ᐱᔪᒪᔭᕆᔭᖏᓐᓂᒃ 
ᓄᓇᖃᖅᑳᖅᓯᒪᔪᑦ ᐃᓄᐃᑦ ᑲᓇᑕᒥ ᓄᓇᕐᔪᐊᕐᒥᓗ; 

• ᓄᓇᕐᔪᐊᕐᒥ ᐊᖅᑯᑕᐅᓂᖅ ᑲᓇᑕᒥ ᐃᓄᐃᑦ ᓂᐱᖏᑦ 
ᑐᓴᖅᑕᐅᒍᓐᓇᖁᓪᓗᖏᑦ ᓄᓇᕐᔪᐊᕐᒥ ᑎᒥᐅᔪᓄᑦ, 
ᓄᓇᕐᔪᐊᕐᒥᓗ ᑲᑎᒪᓂᕐᔪᐊᕐᓄᑦ, ᒐᕙᒪᐅᖃᑎᒌᑦ 

ᑲᑎᒪᓂᖏᓐᓄᑦ, ᓄᓇᕐᔪᐊᕐᒥᓗ ᓄᓇᖃᖅᑳᖅᓯᒪᔪᑦ 
ᐊᐅᓚᔾᔭᒋᐊᕐᓂᖏᓐᓄᑦ, ᐊᐅᓚᔾᔭᒋᐊᕈᑎᖃᕐᓗᑎᒃ 
ᓄᓇᕐᔪᐊᕐᒨᖓᔪᓄᑦ ᓴᐳᔾᔨᓗᑎᒃ ᐅᑭᐅᖅᑕᖅᑑᑉ 
ᐊᕙᑎᖓᓂᒃ ᓄᓇᒥᐅᑕᕐᓂᓪᓗ ᐅᓪᓗᒥ ᑭᖑᕚᕗᓪᓗ 
ᑲᓇᑕᒥ ᐃᓄᐃᑦ ᐱᕚᓪᓕᕈᓐᓇᖁᓪᓗᒋᑦ ᓄᓇᒥᒃ 
ᐃᒪᕐᒥᓪᓗ ᐱᕈᖅᑐᖏᓐᓂᓪᓗ; 

• ᐊᐅᓚᔾᔭᒋᐊᕈᑎᖃᕐᓂᖅ ᓄᓇᕐᔪᐊᕐᒨᖓᔪᓂᒃ 
ᓴᐳᔾᔨᒍᑕᐅᓗᑎᒃ ᖃᐅᔨᒪᑎᑦᓯᒍᑕᐅᓗᑎᓪᓗ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐊᑦᑐᐊᔪᓂᒃ ᐋᓐᓂᐊᖅᑐᓕᕆᓂᕐᒧᑦ, 
ᐱᖅᑯᓯᕐᒧᑦ, ᐅᖃᐃᓯᕐᒧᑦ, ᐊᑐᖅᑐᖁᑎᒋᔭᐅᔪᓄᑦ, 
ᐃᓄᐃᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᓇᐅᑐᐃᓐᓇᕐᓄᑦ 
ᐃᓱᒫᓘᑕᐅᔪᓄᑦ ᐊᑦᑐᐊᔪᓄᑦ ᐱᔪᓐᓇᕐᓂᖏᓐᓄᑦ 
ᐃᓄᐃᑦ ᐋᖅᑭᑦᓱᐃᑎᓪᓗᒋᑦ ᓯᕗᓂᑦᓴᒥᒃ ᐃᓗᐊᓂ 
ᐅᑭᐅᖅᑕᖅᑐᖓᑕ ᓄᓇᕐᔪᐊᑉ ᓯᓚᕐᔪᐊᓕᒫᓪᓗ; 

• ᐊᐅᓚᔾᔭᒋᐊᕈᑎᖃᕐᓂᖅ ᓄᓇᕐᔪᐊᕐᒥ 
ᑕᐅᖅᓰᖃᑦᑕᕐᓂᕐᒧᑦ ᖃᑭᒪᓇᓱᐊᕐᓂᕐᒧᓪᓗ 
ᐱᕙᓪᓕᐊᓂᖏᓐᓄᑦ ᐃᓄᐃᑦ ᐃᑲᔪᕐᓂᕐᓗᓪᓗ 
ᐱᕙᓪᓕᐊᑎᑕᐅᓂᖏᓐᓄᑦᐱᓇᓱᐊᕐᕖᑦᒃ; 

• ᐅᔾᔨᖅᑐᖁᓪᓗᒋᑦ ᑲᓇᑕᒥ ᐃᓄᖏᑦ ᐃᓱᒫᓘᑕᐅᔪᓂᒃ 
ᐃᓄᖏᓐᓄᑦ ᐅᓛᓴᒃᑯᑦ, ᐊᓛᔅᑲᐅᑉ ᐊᒻᒪᓗ ᑲᓛᖡᑦ 
ᓄᓇᖓᑦᑕ ᑲᓇᑕᒥᐅᑦ ᐃᓄᖏᓐᓂᒃ 
ᐃᑲᔪᖅᑎᖃᖅᐸᓪᓗᑎᒃ ᑕᐃᒪᐃᑦᓴᕆᐊᖃᓕᕋᐃᑉᐸᑦ;  

• ᑲᔪᓯᑎᑦᓯᓂᖅ ᑐᓴᐅᒪᖃᑦᑕᐅᑎᓯᓂᖏᓐᓂᒃ 
ᒥᓂᔅᑕᐅᕕᐅᔪᑦ ᑲᓇᑕᒥ ᒐᕙᒪᒃᑯᓐᓂ ᐃᓱᒫᓘᑕᐅᔪᓄᑦ 
ᐱᒻᒪᕆᐅᔪᓄᑦ ᐃᓄᖏᓐᓄᑦ ᐅᓛᓴᒃᑯᑦ, ᐊᓛᔅᑲ, ᑲᓛᖡᑦ 
ᓄᓇᖓᑦᑕ ᐊᒻᒪᓗ ᖃᐅᔨᒪᔭᐅᑎᑦᓯᓂᖅ ᐱᔪᓐᓇᐅᑎᓂᒃ 
ᐱᔪᒪᕆᔭᐅᔪᓂᓪᓗ ᑲᓇᑕᒥ.  

ᐊᐃᓰᓯᒃᑯᑦ ᑲᓇᑕᒥ ᒪᓕᒐᖅᑎᒍᑦ 
ᖃᓄᐃᓕᖓᓂᖏᑦ ᐊᒻᒪᓗ ᑲᑎᒪᔨᐅᓂᖅ  
ᑲᓇᑕᒥ ᐊᐃᓰᓰᒃᑯᑦ ᑎᒥᓐᖑᖅᑎᑕᐅᓚᐅᖅᓯᒪᔪᑦ 
ᑮᓇᐅᔭᓕᐅᕋᓱᐊᖅᑎᐅᒐᑎᒃ ᐊᑖᓂ ᑲᓇᑕᒥ ᑯᐊᐳᕇᓴᓄᑦ 
ᒪᓕᒐᕐᔪᐊᑉ 1984-ᒥ. ᑲᑎᒪᔨᖏᑦ ᐱᓯᒪᔪᑦ ᐊᐃᓰᓰᒃᑯᑦ 
ᑲᓇᑕᒥ ᐊᖓᔪᖅᑳᖓᑦ, ᐊᖓᔪᖅᑳᑉ ᑐᖏᓕᖓ ᑎᒍᒥᐊᖅᑐᖅ 
ᓄᓇᕐᔪᐊᕐᒨᖓᔪᓂᒃ/ᑲᑎᒪᔨᐅᓂᕐᒥᒃ, ᐊᖓᔪᖅᑳᑉ ᑐᖓᓕᖓ 
ᑲᓇᑕᒨᖓᔪᓄᑦ, ᐊᒻᒪᓗ ᓂᕈᐊᖅᑕᐅᓯᒪᔪᑦ ᓯᕗᓕᖅᑏᑦ 
ᓯᑕᒪᓂ ᓄᓇᑖᕐᕕᐅᓯᒪᔪᓂ ᑲᓇᑕᒥ. ᑲᓇᑕᒥ ᐃᓄᐃᑦ 
ᒪᒃᑯᑦᑐᑦ ᑲᑎᒪᔨᖏᑦ ᐊᒻᒪᓗ ᐸᐅᒃᑑᑎᒃᑯᑦ ᑲᓇᑕᒥ ᐊᑐᓂᑦ 
ᓂᕈᐊᕈᓐᓇᕋᑎᒃ ᐃᓂᖃᖅᑐᑦ ᑲᑎᒪᔨ. ᔮᓐᓄᐊᕆ 7, 2007-
ᖑᑎᓪᓗᒍ, ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ (ᑲᓇᑕ) 
ᒪᓕᒐᖅᑎᒍᑦ ᐊᑎᖏᑦ ᐊᓯᔾᔨᖅᑕᐅᓚᐅᖅᓯᒪᔪᑦ ᒫᓐᓇᓗ 
ᑎᑎᕋᖅᑕᐅᓯᒪᓗᖅᓱᑎᒃ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ 
(ᑲᓇᑕ).  

ᐊᐃᓰᓰᒃᑯᑦ ᑲᓇᑕᒥ ᑲᑎᒪᔨᖏᑦ 
ᑐᕙᐃᓐ ᓯᒥᑦ 
ᐊᖓᔪᖅᑳᖅ 
 
ᑯᕐᑦ ᐃᔨᑦᓯᐊᖅ 
ᐊᖓᔪᖅᑳᑉ ᑐᖏᓕᖓ, ᓄᓇᕐᔪᐊᕐᒨᖓᔪᓄᑦ 
 
ᑎᐅᕆ ᐊᐅᓪᓚ 
ᐊᖓᔪᖅᑳᑉ ᑐᖏᓕᖓ, ᑲᓇᑕᒨᖓᔪᓄᑦ 
 
ᑳᑎ ᑕᐅᑐᓐᖏ 
ᓄᓇᕗᑦ ᑐᓐᖓᕕᒃᑯᑦ 
 
ᔫᐱ ᑕᖅᑭᐊᐱᒃ 
ᒪᑭᕕᒃ ᑯᐊᐳᕇᓴᒃᑯᑦ 
 
ᓯᐅᕋ ᓕᐅ  
ᓄᓇᑦᓯᐊᕗᑦ ᒐᕙᒪᒃᑯᖏᑦ 
 
ᓂᐊᓕ ᑯᐊᓐᓄᐊᔩᑦ 
ᐃᓄᕕᐊᓗᐃᑦ ᑯᐊᐳᕇᓴᒃᑯᓐᓂᒃ 
 
ᕋᕙᑲ ᑲᓪᓗ (ᓂᕈᐊᕈᓐᓇᖏᑦᑐᖅ) 
ᐸᐅᒃᑑᑎᒃᑯᑦ ᑲᓇᑕᒥ 
 
ᑖᒪᔅ ᐊᖑᑎ ᔮᓐᔅᑕᓐ (ᓂᕈᐊᕈᓐᓇᖏᑦᑐᖅ) 
ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲ ᑎᒪᔨᖏᑦ  

ᐊᐃᓰᓰᒃᑯᑦ ᓯᕗᓕᖅᑏᑦ ᑲᑎᒪᔨᖏᑦ 

ᐃᑦᓯᕙᐅᑕᖅ 
ᐊᖅᑳᓗᒃ ᓕᓐᔾ (ᑲᓛᖡᑦ ᓄᓇᖓᑦ)  

ᑲᓇᑕ 
ᐃᑦᓯᕙᐳᑕᐅᑉ ᑐᖏᓕᖓ ᑐᕙᐃᓐ ᓯᒥᑦ 
ᓯᕗᓕᖅᑎᓄᑦ ᑲᑎᒪᔨ: ᑯᕐᑦ ᐃᔨᑦᓯᐊᖅ 

ᑲᓛᖡᑦ ᓄᓇᖓᑦ 
ᐃᑦᓯᕙᐳᑕᐅᑉ ᑐᖏᓕᖓ: ᑳᕈᓪ ᑯᕆᔅᑎᐊᓐ ᐅᓪᓴᓐ (ᐳᔪ) 
ᓯᕗᓕᖅᑎᓄᑦ ᑲᑎᒪᔨ: ᕼᐊᔭᒪ ᑕᓪ 

ᐊᓛᔅᑲ 
ᐃᑦᓯᕙᐅᑕᐅᑉ ᑐᖏᓕᖓ: ᔭᐃᒻᔅ ᓯᑕᑦᔅ 
ᓯᕗᓕᖅᑎᓄᑦ ᑲᑎᒪᔨ: ᓯᐅᕋ ᒪᑦᑳᓪᕝ 

ᐅᓛᓴᒃᑯᑦ 
ᐃᑦᓯᕙᐅᑕᐅᑉ ᑐᖏᓕᖓ: ᑕᑎᐊᓂ ᐊᑭᕐᔨᓇ 
ᓯᕗᓕᖅᑎᓄᑦ ᑲᑎᒪᔨ: ᐃᐅᓪᕕᐅᕋ ᔪᓂᑯᕙ

ᐊᐃᓰᓰᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ 
ᑐᕙᐃᓐ ᓯᒥᑦ 
ᐊᖓᔪᖅᑳᖅ ᐃᑦᓯᕙᐳᑕᐅᓪᓗ ᑐᖏᓕᖓ 

ᑯᕐᑦ ᐃᔨᑦᓯᐊᖅ 
ᓯᕗᓕᖅᑎᓄᑦ ᑲᑎᒪᔨ 

ᑯᐊᕆ ᒍᕋᐃ 
ᐊᐅᓚᑦᓯᔨᒻᒪᕆᒃ 

ᔭᓴᓕᓐ ᑐᕈᓴ 
ᑮᓇᐅᔭᓕᕆᔨ ᐃᖅᑲᓇᐃᔭᖅᑐᓕᕆᔨ 

ᑭᐅᖁᓪ ᓴᐃᒪᓐ 
ᐊᐅᓚᑦᓯᔨᒻᒪᕆᒻᒥᒃ ᐃᑲᔪᖅᑎ 

ᐱᑦᓯᐅᓛᓛᖅ ᒫᔅᑕᐃᕕᔅ 
ᖃᐅᔨᓴᕐᓂᕐᒧᑦ ᑐᑭᒧᐊᑦᑎᑦᓯᔨ 

ᐄᕙ ᑯᕋᒧᓪ, ᐃᓕᓯᒪᔪᕐᔪᐊᖅ
ᐊᑐᐊᒐᓕᕿᔨᒻᒪᕆᒃ ᐊᕙᑎᓕᕆᓂᕐᒧᑦ 
ᐋᓐᓂᐊᖅᑐᓕᕆᓂᕐᒧᓪᓗ 

ᓕᐊᓇ ᐃᐅᓪᔅᕗᐊᕐᖦ 
ᐋᓐᓂᐊᖅᑐᓕᕆᓂᕐᒧᑦ ᓯᓚᓕᕆᓂᕐᒧᓪᓗ ᑲᒪᔨ 

ᐃᕚᓐ ᒧᐊᕼᐊᐅᔅ 
ᐊᐅᓚᓂᐅᒐᔪᐃᑦᑐᓕᕆᓂᕐᒧᑦ ᐃᑲᔪᖅᑎ ᐊᓪᓚᕝᕕᓕᕆᔨᓗ 

 



ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ (ᑲᓇᑕ)  

ᑮᓇᐅᔭᓅᖓᔪᑦ ᐅᓂᒃᑳᐃᑦ 

ᐅᓂᒃᑳᖏᑦ ᐃᒥᒃᑯᑦ ᑕᒻᒪᖅᓯᒪᔪᖅᓯᐅᖅᑏᑦ 
ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ 

ᑲᑎᒪᔨᖏᓐᓄᑦ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ (ᑲᓇᑕ) 

ᐅᑯᐊ ᐊᑕᔪᑦ ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ (ᑲᓇᑕ), ᓇᐃᓪᓕᑎᖅᓯᒪᔪᑦ ᓇᓕᖅᑲᐃᑦ 
ᑮᓇᐅᔭᐃᑦ ᖃᓄᐃᓕᖓᓂᖏᓐᓄᑦ ᒫᑦᓯ 31, 2013, ᒫᑦᓯ 31, 2012. ᐊᒻᒪᓗ ᐄᑉᐳᕉᓪ 1, 2011 ᐊᒻᒪᓗ ᓇᐃᓪᓕᑎᖅᓯᒪᔪᑦ 
ᓇᓕᖅᑲᐃᑦ ᐊᐅᓚᓂᐅᔪᓄᑦ ᐊᓯᔾᔨᕐᓂᐅᔪᓄᓪᓗ ᑲᑎᑦᓱᑎᒃ ᐱᖁᑎᒋᔭᐅᔪᓄᑦ ᐊᕐᕌᒍᓱᓄᑦ ᐃᓱᓕᑦᑐᓄᑦ ᒫᑦᓯ 31, 2013 ᐊᒻᒪᓗ ᒫᑦᓯ 
31, 2012, ᐊᒻᒪᓗ ᐊᑦᑐᐊᔪᑦ ᑎᑎᖅᑲᐃᑦ, ᐱᓯᒪᔪᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᓄᑦ ᓇᓕᖅᑲᓂᒃ ᐸᕐᓇᑕᐅᓯᒪᔪᓂᒃ 
ᑐᓐᖓᕕᖃᖅᓱᑎᒃ ᑮᓇᐅᔭᓕᕆᔾᔪᓯᐅᔪᓂᒃ ᑮᓇᐅᔭᓕᐅᕋᓱᐊᖅᑎᐅᑎᖏᑦᑐᓄᑦ ᑎᒥᐅᔪᓄᑦ, ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓄᑦ 
(ᑲᓇᑕ) ᒫᑦᓯ 31, 2013, ᒫᑦᓯ 31, 2012 ᐊᒻᒪᓗ ᐄᑉᐳᕉᓪ 1, 2011 ᐊᒻᒪᓗ ᐊᕐᕌᒍᓄᑦ ᐃᓱᓕᑦᑐᓄᑦ ᒫᑦᓯ 31, 2013 ᐊᒻᒪᓗ 
ᒫᑦᓯ 31, 2012.  

ᐅᖃᐅᓯᖃᖅᑐᒍᑦ ᐋᖅᑭᒋᐊᖅᓯᒪᓐᖏᑦᑐᓂᒃ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐃᓱᒪᑦᑎᓐᓂᒃ ᑮᓇᐅᔭᓄᑦ ᓇᓕᖅᑲᓄᑦ ᐅᓂᒃᑳᑎᓐᓂ ᔫᓂ 17, 
2013.  

ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ ᐃᓗᖃᓐᖏᑦᑐᑦ ᐊᑕᖏᖅᑐᓂᒃ ᐅᖃᐅᓯᐅᔪᓂᒃ ᐱᔭᕆᐊᓕᓐᓂᒃ ᑮᓇᐅᔭᓕᕆᔾᔪᓯᖏᑦᑎᒍᑦ 
ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᑦ ᑎᒥᐅᔪᑦ ᐊᑑᑎᔭᐅᔪᑦ ᐸᕐᓇᑕᐅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ 
ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓄᑦ. ᐅᖃᓕᒫᖅᓱᒋᑦ ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ, ᑕᐃᒪᐃᒻᒪᑦ, ᑭᖑᕝᕕᐅᓐᖏᑦᑐᑦ 
ᐅᖃᓕᒫᕐᓂᕐᒧᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᓄᑦ ᓇᓕᖅᑲᖏᓐᓂᒃ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ.  

ᐊᐅᓚᑦᓯᔩᑦ ᑎᒍᒥᐊᖅᑐᑦ ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᓂᒃ 

ᐊᐅᓚᑦᓯᔩᑦ ᑎᒍᒥᐊᖅᑐᑦ ᐸᕐᓇᑕᐅᓂᖏᓐᓂᒃ ᓇᐃᓪᓕᑎᖅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ 
ᑐᓐᖓᕕᖃᖅᓱᑎᒃ ᓇᓗᓇᐃᖅᓯᒪᔪᓂᒃ ᑎᑎᖅᑲᖅ 1-ᒥ.  

ᑕᒻᒪᖅᓯᒪᔪᖅᓯᐅᖅᑎᐅᑉ ᑎᒍᒥᐊᖅᑕᖏᑦ 

ᑎᒍᒥᐊᖅᑕᕗᑦ ᐅᖃᐅᓯᖃᕐᓂᖅ ᐃᓱᒪᒋᔭᑦᑎᓐᓂᒃ ᓇᐃᓪᓕᑎᖅᓯᒪᔪᓄᑦ ᑮᓇᐅᔭᓄᑦ ᓇᓕᖅᑲᕐᓂᒃ ᑐᓐᖓᕕᖃᖅᓱᑕ ᐊᐅᓚᓂᑦᑎᓐᓂᒃ, 
ᐊᐅᓚᑕᐅᔪᑦ ᑐᓐᖓᕕᖃᖅᓱᑎᒃ ᑲᓇᑕᒥ ᑮᓇᐅᔭᓕᕆᔾᔪᓯᕐᓂᒃ 810, “ᐃᓗᓕᕆᔭᐅᔪ15 ᐅᓂᑳᖃᕐᓂᕐᒧᑦ ᓇᐃᓪᓕᑎᖅᓯᒪᔪᓂᒃ 
ᑮᓇᐅᔭᓄᑦ ᓇᓕᖅᑲᕐᓂᒃ”.  

ᐃᓱᒪᒋᔭᕗᑦ 

ᐃᓱᒪᒋᔭᑦᑎᒍᑦ, ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ ᐱᓯᒪᔪᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᓄᑦ ᓇᓕᖅᑲᖏᓐᓂᒃ 
ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ (ᑲᓇᑕ) ᒫᑦᓯ 31, 2013, ᒫᑦᓯ 31, 2013 ᐊᒻᒪᓗ ᐄᑉᐳᕉᓪ 1, 2011 ᐊᒻᒪᓗ ᐊᕐᕌᒍᓄᑦ 
ᐃᓱᓕᑦᑐᓄᑦ ᒫᑦᓯ 31, 2013 ᐊᒻᒪᓗ ᒫᑦᓯ 31, 2012 ᓈᒻᒪᓈᖅᓯᒪᑦᓱᑎᒃ ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ, 
ᑐᓐᖓᕕᒋᑦᓱᒋᑦ ᑐᓐᖓᕕᐅᔪᑦ ᓇᓗᓇᐃᔭᖅᑕᐅᓯᒪᔪᖅ ᑎᑎᖅᑲᖅ 1-ᒥ.  

 

ᑮᓇᐅᔭᓕᕆᔩᑦ, ᓚᐃᓴᓐᓯᖃᖅᓱᑎᒃ ᑮᓇᐅᔭᓕᕆᔩᑦ 
ᔫᓂ 17, 2013 
ᐋᑐᕚ, ᑲᓇᑕ 

 KPMG LLP    ᐅᕐᑳᓚᐅᑖ (613) 212-KPMG (5764) 
  Suite 2000    ᓱᑲᑦᑐᒃᑯᑦ  (613) 212-2896 
  160 Elgin Street    ᖃᕆᑕᐅᔭᒃᑯᑦ www.kpmg.ca 
  Ottawa, ON  K2P 2P8  
  Canada  

ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ (ᑲᓇᑕ) 
ᓇᐃᓪᓕᑎᖅᓯᒪᔪᑦ ᓇᓕᖅᑲᐃᑦ ᑮᓇᐅᔭᐃᑦ ᖃᓄᐃᓕᖓᓂᖏᓐᓄᑦ 
 

ᒫᑦᓯ 31, 2013, ᒫᑦᓯ 31, 2012 ᐊᒻᒪᓗ ᐄᑉᐳᕉᓪ 1, 2011 
 

  ᒫᑦᓯ 31, ᒫᑦᓯ 31, ᐄᑉᐳᕉᓪ 1, 
 2013 2012 2011 

    

ᐱᖁᑎᒋᔭᐅᔪᑦ 
 

ᒫᓐᓇ ᐱᖁᑎᒋᔭᐅᔪᑦ: 
ᑮᓇᐅᔭᐃᑦ:  $ 144,713 $ 173,238 $ 136,106 

ᐊᑭᓕᑦᓴᐃᑦ 256,255 228,345 316,599 

ᐊᑭᓕᕇᖅᓯᒪᔪᑦ ᐊᑭᓕᕆᐊᓖᑦ 13,201 16,818 19,056 

  414,169 418,401 471,761 

 

ᑕᖏᓖᑦ ᐱᒻᒪᕆᐅᑏᑦ ᑕᖏᖃᓐᖏᑦᑐᓪᓗ ᐱᖁᑏᑦ 21,773 29,907 18,917 

 

  $ 435,942 $ 448,308 $ 490,678 

 

ᐊᑭᓕᖅᑐᕆᐊᓖᑦ ᑲᑎᑦᓱᑎᓪᓗ ᐱᖁᑎᒋᔭᐅᔪᑦ 
 

ᒫᓐᓇ ᐊᑭᓕᖅᑐᕆᐊᓖᑦ:  
ᐊᑭᓕᑦᓴᐃᑦ ᓄᐊᓯᒪᔪᓪᓗ ᐊᑭᓕᖅᑐᕆᐊᓖᑦ $ 398,899 $ 351,442 $ 403,581 

ᑭᖑᕙᕆᐊᖅᓯᒪᔪᑦ ᐃᑖᔪᑦᓴᐃᑦ –   56,250 57,750 

ᒫᓐᓇ ᐃᓚᖓ ᐱᒻᒪᕆᐅᑎᓂᑦ ᐊᑐᖅᑐᐊᕐᓂᕐᒨᖓᔪᑦ 6,607 7,362 11,371 

  405,506 415,054 472,702 
 

ᐱᒻᒪᕆᐅᑎᓂᒃ ᐊᑐᖅᑐᐊᕐᓂᕐᒧᑦ ᑐᓂᒪᓃᑦ 16,305 22,912 7,890 

 

ᑲᑎᑦᓱᑎᒃ ᐱᖁᑎᒋᔭᐅᔪᑦ: 
ᑮᓇᐅᔭᖅᑑᑕᐅᔪᑦ ᑕᖏᓕᓐᓂ ᐱᒻᒪᕆᐅᑎᓂ ᑕᖏᖃᓐᖏᑦᑐᓄᓕᓗ  

ᐱᖁᑎᒋᔭᐅᔪᓂ (1,139) (367) (344) 

ᐊᐳᖅᑕᕐᕕᖃᓐᖏᑦᑐᑦ 15,270 10,709 10,430 

  14,131 10,342 10,086 

 

  $ 435,942 $ 448,308 $ 490,678 

 

ᑕᑯᓗᒍᑦ ᐊᑕᔪᑦ ᑎᑎᖅᑲᐃᑦ ᓇᐃᓪᓕᑎᖅᓯᒪᔪᓄᑦ ᑮᓇᐅᔭᓄᑦ ᓇᓕᖅᑲᕐᓄᑦ  



ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ (ᑲᓇᑕ)  

ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ (ᑲᓇᑕ) 
ᓇᐃᓪᓕᑎᖅᓯᒪᔪᑦ ᑎᑎᖅᑲᐃᑦ ᐊᐅᓚᓂᐅᔪᓄᑦ ᐊᓯᔾᔨᕐᓂᐅᔪᓄᓪᓗ ᑲᑎᑦᓱᑎᒃ ᐱᖁᑎᒋᔭᐅᔪᓂ  

ᐊᕐᕌᒍᓄᑦ ᐃᓱᓕᑦᑐᓄᑦ ᒫᑦᓯ 31, 2013 ᐊᒻᒪᓗ 2012 

 

     2013  2012 

 

ᐊᐃᑦᑑᑕᐅᔪᑦ ᐃᑖᔪᑦ: 
ᓄᓇᖃᖅᑖᖅᓯᒪᔪᓕᕆᔩᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᔩᑦ ᑲᓇᑕᒥ   $ 632,849 $ 535,724 

ᑲᓇᑕᐅᑉ ᓯᓚᑖᓅᖓᔪᓕᕆᔩᑦ ᓄᓇᕐᔪᐊᕐᒥᓗ ᑕᐅᖅᓰᖃᑦᑕᐅᑎᓂᕐᒥᒃ  226,253 174,055 

ᐊᐃᓰᓰ ᐊᓛᔅᑲ  161,618 28,582 

ᐃᓄᐃᑦ ᑕᐱᕇᑦ ᑲᓇᑕᒥ (ᐱᔾᔪᑕᐅᔪᖅ: ᐋᓐᓂᐊᖅᑐᓕᕆᓂᖅ ᑲᓇᑕᒥ)  150,000 150,733 

ᓚᕕᐅᓪ ᓯᓚᑦᑐᓴᕐᕕᖓ  131,208 135,779 

ᓄᓇᕐᔪᐊᕐᒥ ᐆᒪᔪᓕᕆᔩᑦ ᑲᓇᑕᒥ  79,954 52,420 

ᐃᓄᕕᐊᓗᐃᑦ ᑯᐊᐳᕇᓴᒃᑯᖏᑦ  75,481 75,000 

ᒐᕙᒪᒃᑯᖏᑦ ᓄᓇᕗᑦ  75,000 75,000 

ᓄᓇᕗᑦ ᑐᓐᖓᕕᒃ  75,000 75,000 

ᐊᐃᓰᓰ ᑐᓐᖓᕕᖓᑦ (ᐱᔾᔪᑕᐅᔪᖅ: ᐃᐊ ᐃᓄᐃᑦ - ᒪᑭᕕᒃ)   75,000 75,000 

ᓄᓇᑦᓯᐊᕗᑦ ᒐᕙᒪᒃᑯᖏᑦ  75,000 75,000 

ᐊᕙᑎᓕᕆᔨᒃᑯᑦ ᑲᓇᑕᒥ  43,349 76,730 

ᑐᕆᐊᓐᑦ ᓯᓚᑦᑐᓴᕐᕕᔾᔪᐊᖓ  31,399 53,916 

ᑐᑭᓯᓇᓱᐊᕐᓂᕐᒥᒃ ᑎᑎᖅᑑᔭᕐᓂᕐᒥᓪᓗ ᑐᑭᓯᓂᐊᖅᑏᑦ ᑲᑎᒪᔨᖏᑦ  –   15,000 

ᑲᓇᑕᒥ ᑲᑎᒪᔨᖏᑦ ᖃᐅᔨᓴᖅᑏᑦ  8,068 –  

ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ  3,429 77,500 

ᓯᓚᑦᑐᓴᕐᕕᔾᔪᐊᖓ ᒫᓂᑑᕙ  2,000 4,915 

ᓱᓇᑐᐃᓐᓇᐃᑦ - ᐊᕐᕕᑕᕐᓂᖅ ᐊᓯᖏᓪᓗ  17,375 25,177 

   1,862,983 1,705,531 

 

ᐊᑭᓕᖅᑐᕆᐊᓖᑦ: 
ᑮᓇᐅᔾᔭᑦᓵᑦ ᐃᑲᔫᑕᐅᔪᓪᓗ  791,048 824,930 

ᖃᐅᔨᒪᔪᒻᒪᕆᓐᓄᑦ ᐊᑭᓕᖅᑑᑕᐅᔪᑦ  483,843 474,549 

ᐊᕐᕕᖅᑕᕐᓂᕐᒧᑦ ᐊᑭᓕᖅᑐᕆᐊᓖᑦ  354,210 173,754 

ᐊᑐᖅᑐᐊᕈᑏᑦ, ᓱᓇᒃᑯᑏᑦ ᐃᓪᓗᐃᓪᓗ  131,511 95,534 

ᑐᓴᐅᒪᖃᑦᑕᐅᑎᓂᖅ  50,377 54,925 

ᐊᐅᓚᓂᕐᒧᑦ ᐊᑭᒋᔭᐅᔪᑦ  38,206 70,705 

ᐊᑮᕈᑉᐸᓪᓕᐊᓂᖏᑦ ᑕᖏᓖᑦ ᐱᒻᒪᕆᐅᑏᑦ ᑕᖏᖃᓐᖏᑦᑐᓪᓗ ᐱᖁᑏᑦ capit  9,999 10,878 

   1,859,194 1,705,275 

 

ᐅᖓᑖᓅᕈᑎᔪᑦ ᐃᑖᔪᑦ ᐊᑭᓕᖅᑐᕆᐊᓖᑦ  3,789 256 
 

ᑲᑎᑦᓱᑎᒃ ᐱᖁᑎᒋᔭᐅᔪᑦ, ᐊᕐᕌᒍ ᐱᒋᐊᖅᑎᓪᓗᒍ  10,342 10,086 

 

ᑲᑎᑦᓱᑎᒃ ᐱᖁᑎᒋᔭᐅᔪᑦ, ᐊᕐᕌᒍ ᐃᓱᓕᑦᑎᓪᓗᒍ    $ 14,131 $ 10,342 

 

ᑕᑯᓗᒋᑦ ᐊᑕᔪᑦ ᑎᑎᖅᑲᐃᑦ ᓇᐃᓪᓕᑎᖅᓯᒪᔪᓄᑦ ᑮᓇᐅᔭᓄᑦ ᓇᓕᖅᑲᕐᓄᑦ. 

ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᑦ (ᑲᓇᑕ)  
ᑎᑎᖅᑲᐃᑦ ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᓄᑦ 
 

ᐊᕐᕌᒍᓄᑦ ᐃᓱᓕᑦᑐᓄᑦ ᒫᑦᓯ 31, 2013 ᐊᒻᒪᓗ 2012 

 

 

ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ (ᑲᓇᑕ) (ᑯᐊᐳᕇᓴᒃᑯᑦ) ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑎᒥᐅᔪᑦ ᑎᒥᓐᖑᖅᑎᑕᐅᓯᒪᑦᓱᑎᒃ 
ᑎᑎᖅᑲᑎᒍᑦ ᐱᕕᖃᖅᑎᑕᐅᑦᓱᑎᒃ ᐊᑖᓂ ᐃᓚᖓ 2 ᑲᓇᑕᒥ ᑎᒥᓐᖑᖅᑐᓄᑦ ᒪᓕᒐᕐᔪᐊᕐᒧᑦ ᓅᕙᐃᕝᕙ 5, 1984-ᖑᑎᓪᓗᒍ, 
ᐊᐅᓚᓂᖏᑦ ᐱᒋᐊᖅᓱᑎᒃ ᐄᑉᐳᕉᓪ 1, 1985.  
 
ᐄᑉᐳᕉᓪ 1, 2012-ᖑᑎᓪᓗᒍ, ᑎᒥᐅᔪᑦ ᐊᑐᓕᓚᐅᖅᓯᒪᔪᖅ ᑲᓇᑕᒥ ᑮᓇᐅᔭᓕᕆᔾᔪᓯᐅᔪᓂᒃ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑎᒥᐅᔪᓄᑦ 
ᐃᓚᖓ III-ᒥ CICA-ᑯᑦ ᒪᓕᒐᖏᓐᓂ. ᐅᑯᐊ ᓯᕗᓪᓕᖅᐹᑦ ᑮᓇᐅᔭᓄᑦ ᓇᓕᖅᑲᐃᑦ ᐸᕐᓇᑕᐅᓯᒪᑦᓱᑎᒃ ᐊᑖᓂ ᑲᓇᑕᒥ 
ᑮᓇᐅᔭᓕᕆᔾᔪᓯᐅᒐᔪᖅᑐᑦ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ ᑎᒥᐅᔪᓄᑦ.  
 
ᑐᓐᖓᕕᖃᖅᓱᑎᒃ ᐊᐅᓪᓛᑎᑦᓯᓂᕐᒧᑦ ᐱᕕᖃᖅᑎᑦᓯᒍᑕᐅᔪᓂᒃ ᐃᓗᐊᓂ ᑲᓇᑕᒥ ᑮᓇᐅᔭᓕᕆᔾᔪᓯᐅᒐᔪᑦᑐᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᑎᒥᐅᔪᓄᑦ, ᑯᐊᐳᕇᓴᒃᑯᑦ ᐊᑐᓕᖅᓯᒪᔪᑦ ᐊᓯᔾᔨᕐᓂᐅᔪᓂᒃ ᐊᑕᐅᓯᒃᑯᑦ, ᑐᓐᖓᕕᖃᖅᓱᑎᒃ 
ᐊᑐᕆᐊᖃᓐᖏᑎᑕᐅᔪᓂᒃ ᐊᑖᓂ ᑖᒃᑯᐊ ᑎᑭᐅᒪᔭᕆᐊᓖᑦ. ᐊᐅᓪᓛᑎᑦᓯᓂᖅ ᐅᓪᓗᖓ ᐄᑉᐳᕉᓪ 1, 2011 ᕿᒥᕐᕈᔾᔪᑏᓪᓗ 
ᑐᓴᕋᑦᓴᐃᑦ ᐊᑐᐃᓐᓇᐅᑎᑕᐅᔪᑦ ᐊᑑᑎᑎᑕᐅᔪᑦ ᐊᑐᖅᓱᑎᒃ ᑲᓇᑕᒥ ᑮᓇᐅᔭᓕᕆᔾᔪᓯᐅᒐᔪᑦᑐᒥᒃ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ 
ᑎᒥᐅᔪᓄᑦ.  
 
ᐋᖅᑭᒋᐊᖅᑐᖃᕆᐊᑐᓯᒪᓐᖏᑦᑐᖅ ᑲᑎᑦᓱᑎᒃ ᐱᖁᑎᒋᔭᐅᔪᓄᑦ ᐄᑉᐳᕉᓪ 1, 2011 ᐅᕝᕙᓗ ᐅᖓᑖᓅᕈᑎᔪᖃᕋᓂ ᐃᑖᔪᓂᒃ 
ᐊᑭᓕᖅᑐᕆᐊᓖᑦ ᕐᑳᖓᒍᑦ ᐊᕐᕌᒍᒧᑦ ᐃᓱᓕᑦᑐᒧᑦ ᒫᑦᓯ 31, 2012 ᐱᔾᔪᑕᐅᓪᓗᓂ ᐊᐅᓪᓛᖅᑎᑕᐅᓂᖏᑦ ᑲᓇᑕᒥ 
ᑮᓇᐅᔭᓕᕆᔾᔪᓯᐅᒐᔪᑦᑐᓄᑦ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ ᑎᒥᐅᔪᒧᑦ.  
 
1. ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ: 
 
 
ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ ᐱᓯᒪᔪᑦ ᐊᑕᖏᖅᑐᓂᒃ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᓄᑦ ᓇᓕᖅᑲᓂᒃ, 
ᐸᕐᓇᑕᐅᓯᒪᔪᑦ ᑐᓐᖓᕕᖃᖅᓱᑎᒃ ᑲᓇᑕᒥ ᑮᓇᐅᔭᓕᕆᔾᔪᓯᐅᒐᔪᑦᑐᓂᒃ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ ᑎᒥᐅᔪᓄᑦ ᒫᑦᓯ 31, 
2013, ᒫᑦᓯ 21, 2012 ᐊᒻᒪᓗ ᐄᑉᐳᕉᓪ 1, 2011 ᐊᕐᕌᒍᓄᑦ ᐃᓱᓕᑦᑐᓄᑦ ᒫᑦᓯ 31, 2013 ᐊᒻᒪᓗ ᒫᑦᓯ 31, 2012.  
 
ᐸᕐᓇᑕᐅᓂᖏᑦ ᐅᑯᐊ ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ ᐊᐅᓚᑦᓯᔨᓄᑦ ᓇᓗᓇᐃᖅᓯᕕᐅᒋᐊᓖᑦ ᑐᓴᕋᑦᓴᓂᒃ 
ᑕᑯᑦᓴᐅᑎᑕᐅᒋᐊᓕᓐᓂᒃ ᓇᐃᓪᓕᑎᖅᓯᒪᔪᓂ ᑮᓇᐅᔭᓄᑦ ᓇᓕᖅᑲᓂ ᑕᒻᒪᖅᓯᒪᖁᓇᒋᑦ, ᓇᐅᒃᑯᓖᒪᑦᓯᐊᖅ, ᑭᒡᒐᖅᑐᐃᓗᑎᓪᓗ 
ᓈᒻᒪᓵᖅᓯᒪᔪᓂᒃ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᓄᑦ ᓇᓕᖅᑲᖏᓂᒃ.  
 
ᐅᑯᐊ ᓇᐃᓪᓕᑎᖅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ ᐊᐅᓚᑦᓯᔨᓄᑦ  ᐸᕐᓇᑕᐅᓯᒪᔪᑦ ᐅᑯᓇᓐᖓᑦ ᑐᓐᖓᕕᖃᖅᓱᑎᒃ:  
 
 

(a) ᑐᓴᕋᑦᓴᐃᑦ ᓇᐃᓪᓕᑎᖅᓯᒪᔪᓂ ᑮᓇᐅᔭᓄᑦ ᓇᓕᖅᑲᓂ ᐊᖏᖃᑎᖃᕋᓗᐊᕐᒪᖔᑕ ᐊᑦᑐᐊᔪᓂᒃ ᑐᓴᕋᑦᓴᓂᒃ ᐊᑕᖏᖅᑐᓂ 
ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂ ᑮᓇᐅᔭᓄᑦ ᓇᓕᖅᑲᓂ; ᐊᒻᒪᓗ   

 
(b) ᐊᒻᒪᓗ, ᓱᓇᒃᑯᑎᓕᒫᑦ, ᓇᐃᓪᓕᑎᖅᓯᒪᔪᓪᓗ ᑮᓇᐅᔭᓄᑦ ᓇᓕᖅᑲᐃᑦ ᐃᓗᓕᖃᕋᓗᐊᕐᒪᖔᑕ ᑐᓴᕋᑦᓴᐅᒋᐊᓕᓐᓂᒃ 

ᑕᒻᒪᓚᕿᖁᓇᒋᑦ ᐃᓗᓕᕆᔭᐅᔪᑦ ᐊᑦᑐᐊᔪᓄᑦ ᐊᖏᖅᑐᓄᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓄᑦ ᑮᓇᐅᔭᓄᑦ ᓇᓕᖅᑲᓄᑦ, 
ᐱᖃᓯᐅᑎᑦᓱᑎᒃ ᑎᑎᖅᑲᐃᑦ ᐊᑕᔪᑦ.  
 

ᐊᐅᓚᑦᓯᔩᑦ ᓇᓗᓇᐃᖅᓯᒪᔪᑦ ᓇᓕᖅᑲᐃᑦ ᐊᓯᔾᔨᕐᓂᖏᓐᓄᑦ ᑲᑎᑦᓱᑎᒃ ᐱᖁᑎᒋᔭᐅᔪᑦ ᐊᒻᒪᓗ ᓇᓕᖅᑲᐃᑦ ᑮᓇᐅᔭᐃᑦ 
ᐃᖏᕐᕋᓂᖏᓐᓄᑦ ᐊᑐᐃᓐᓇᐅᑎᑦᓯᒍᑕᐅᓐᖏᑦᑐᑦ ᐊᑑᑎᓕᓐᓂᒃ ᑐᓴᕋᑦᓴᓂᒃ ᐊᒻᒪᓗ ᐃᓚᒍᑦᓯᐅᔾᔭᐅᓯᒪᒐᑎᒃ ᓇᐃᓪᓕᑎᖅᓯᒪᔪᑦ 
ᑮᓇᐅᔭᓄᑦ ᓇᓕᖅᑲᕐᓄᑦ.  
 
ᐊᑕᖏᖅᑐᑦ ᑮᓇᐅᔭᓄᑦ ᓇᓕᖅᑲᖏᑦ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ (ᑲᓇᑕ) ᐊᑐᐃᓐᓇᐅᔪᑦ ᑐᑦᓯᕌᖑᑐᐊᕈᑎᒃ 
ᖃᓄᐃᓕᒋᐊᕐᓗᓯ ᑯᐊᐳᕇᓴᒃᑯᓐᓄᑦ.  

ᐊᐃᑦᑐᐃᓯᒪᔪᑦ ᓇᓗᓇᐃᖅᑕᐅᔪᑦ 

ᐊᐃᓰᓰᒃᑯᑦ ᑲᓇᑕᒥ ᖁᔭᓕᓪᓚᕆᑦᑐᑦ ᐃᑲᔪᖅᓯᔭᐅᓯᒪᖏᓐᓇᖃᑦᑕᕋᑦᑕ ᐊᐃᑦᑐᐃᔨᕕᒋᕙᑦᑕᑎᓐᓄᑦ ᖁᕕᐊᓱᓪᓚᕆᑦᓱᑕᓗ 
ᓇᓗᓇᐃᖅᓯᒋᐊᑦᓴᖅ ᐅᑯᓇᓐᖓᑦ ᐃᑲᔪᖅᓯᔨᑦᑎᓐᓂᒃ ᐊᕐᕌᒍᖓᓄᑦ 2012-2013.  

 
ᐃᓄᕕᐊᓗᐃᑦ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑐᓐᖓᕕᖓᑦ 
ᒪᑭᕕᒃ ᑯᐊᐳᕇᓴᒃᑯᑦ 
ᓄᓇᕗ19 ᑐᓐᖓᕕᒃ 
ᓄᓇᑦᓯᐊᕗᑦ ᒐᕙᒪᒃᑯᖏᑦ 
ᒐᕙᒪᒃᑯᖏᑦ ᓄᓇᕗᑦ 
ᐃᓄᐃᑦ ᑕᐱᕇᑦ ᑲᓇᑕᒥ 
ᓄᓇᖃᖅᑖᖅᓯᒪᔪᓕᕆᔩᑦ ᐱᕙᓪᓕᐊᔪᓕᕆᔩᓪᓗ ᐅᑭᐅᖅᑕᖅᑐᖓᓂ ᑲᓇᑕᐊᑉ:  

ᓄᓇᕐᔪᐊᕐᒨᖓᔪᑦ ᐊᓪᓚᕝᕕᖓᑦ 
ᐅᑭᐅᖅᑕᖅᑐᒥ ᑐᑭᓯᓇᓱᐊᕐᓂᕐᒧᑦ ᓱᕈᓐᓇᖅᑐᓂᓪᓗ ᖃᐅᔨᓴᖅᑏᑦ 
ᐃᓄᐃᑦ ᑲᓲᒪᓂᖏᓐᓄᑦ ᖃᐅᔨᓴᖅᑏᑦ 
ᓄᓇᒥᒃ ᐃᒪᕐᒥᓪᓗ ᐊᐅᓚᑦᓯᔩᑦ 

ᑲᓇᑕᐅᑉ ᓯᓚᑖᓅᖓᔪᓂᕆᔩᑦ ᑕᐅᖅᓰᖃᑦᑕᕐᓂᕐᒥᓪᓗ 
ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ 
ᐊᕙᑎᓕᕆᔨᒃᑯᑦ ᑲᓇᑕᒥ 
ᑲᓇᑕᒥ ᖃᐅᔨᓴᖅᑏᑦ ᑲᑎᒪᔨᖏᑦ 
ᐋᑎᒃᓂᐊᑦ/ᓯᓚᑦᑐᓴᕐᕕᔾᔪᐊᖓ ᓚᕕᐅᓪ 
ᑐᕆᐊᓐ ᓯᓚᑦᑐᓴᕐᕕᔾᔪᐊᖓ 
ᑲᓇᑕᒥ ᑐᑭᓯᓂᐊᕐᓂᕐᒧᑦ ᑐᓐᖓᕕᐅᔪᑦ 
ᑕᐃᑦᔅ ᑲᓇᑕ ᑐᓐᖓᕕᒃ 
ᓄᓇᕐᔪᐊᕐᒥ ᐆᒪᔪᓕᕆᔩᑦ ᑲᓇᑕᒥ 

ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ ᐊᓪᓚᕝᕕᖃᕐᕕᖏᑦ 

ᑲᓇᑕ 

75 Albert Street, Suite 1001 
ᐋᑐᕚ, ᐋᓐᑎᐅᕆᐅ K1P 5E7 
ᐅ: 613.563.2642 ᓱ: 613.565.3089 
ᖃᕆᑕᐅᔭᒃᑯᑦ: icc@inuitcircumpolar.com 
ᐃᑭᐊᖅᑭᕕᒃ: www.inuitcircumpolar.com 

ᐊᓛᔅᑲ 

3900 Arctic Boulevard, Suite 203 
Anchorage, Alaska 99503 
P: 907.274.9058 F: 907.274.3861 
E-mail: icc@iccalaska.org 
Website: www.iccalaska.org 

ᐆᓛᓴ 

Chukotsky AO  
Anadyr 
Otke St. 30 Suite 20 
ᐅᓛᓴᒃᑯᑦ, 689000 
P: 011 742722 22665 
ᖃᕆᑕᐅᔭᒃᑯᑦ: curanaun@hotbox.ru 
ᐃᑭᐊᖅᑭᕕᒃ: www.icc.hotbox.ru 

ᑲᓛᖡᑦ ᓄᓇᖓᓐᓂ 

Issortarfik 7B 
ᑎᑎᖅᑲᒃᑯᕕᐊ  204, DK-3900 ᓅᒃ, ᒍᕇᓐᓚᓐ 
P: 011 299 3 23632 F: 011 299 3 23001 
ᖃᕆᑕᐅᔭᒃᑯᑦ: iccgreenland@inuit.org 
ᐃᑭᐊᖅᑭᕕᒃ: www.inuit.org 

